
Гъубж кIуам Налшык къалэ щекIуэкIащ КъБР-м и Журналистхэм я зэ-
гухьэныгъэм и правленэм хэтхэм я зэIущIэ. 

АХЭР хэплъащ КъБР-м и Журналистхэм я зэгухьэныгъэм и унафэщIым и 
 къулы къур пIалъэкIэ зыгъэзэщIа Шаваевэ Разият, и IэнатIэр зэрихъуэжым 
къы хэкIыу, абы и пIэкIэ нэгъуэщI гъэувыным. Къызэ хуэсахэм къыхагъэщащ 
Разият республикэ журналистикэм хэлъ хьэныгъэ ин зэры хуи щIар, илъэс куэд-
кIэ абы зэ ры щылэжьар икIи дяпэкIэ зыпэрыхьэну лэжьыгъэм ехъулIэныгъэхэр 
щиIэну  ехъуэхъуащ. 

Правленэм хэтхэм даIыгъащ КъБР-м и Журналистхэм я зэгухьэныгъэм и уна-
фэ щIым и къулыкъур пIалъэкIэ игъэзэщIэну «Адыгэ псалъэ» газетым и редак-
тор нэхъыщхьэ Жыласэ Заурбэч къызэрагъэлъэгъуар.  

Дзэ Iуэху хэхам хэтхэм защIэзыгъакъуэ, «Хэкур зыхъу -
мэхэр» къэрал фондым и къудамэу Къэбэрдей-Балъкъэ-
рым щыIэм и унафэщI Дадэ МуIэедрэ ЦIыхум и хуитыны-
гъэхэмкIэ уполномоченнэу КъБР-м щыIэ Зумакулов Борис-
рэ 2023 гъэм мэкъуауэгъуэм и 20-м зэгурыIуэныгъэ зэра-
щIылIащ дзэ Iуэху хэхам хэтхэмрэ абыхэм я унагъуэхэмрэ 
хуащI гулъытэр зэуIуу ирагъэкIуэкIын, хабзэм тету абыхэм 
къэралымрэ щIыналъэмрэ хухагъэкI мылъкур и чэзум 
Iэрагъэхьэн мурадкIэ. 

ЛЪЭНЫКЪУИТIЫМ къалэн зыщащIыжащ дзэ Iуэху хэхам 
хэт хэм я унагъуэхэм щыщхэр зыхуэныкъуэхэр ящIэн папщIэ, 
зэгъусэу щытыкIэм кIэлъыплъыну, щIыналъэм и зэфIэкIым 
ипкъ иткIэ, Къэбэрдей-Балъкъэрым и Парламентым Iуэхур 
езыгъэфIэкIуэн хабзэщIэ къищтэн хуей хъумэ, апхуэдэ жэр-
дэмкIэ зэгъусэу утыку къихьэну. 

ЛъэныкъуитIым зым адрейр щыгъуазэ ищIынущ дзэ Iуэху 
хэхам хэтхэмрэ абыхэм я унагъуэхэмрэ я хуитыныгъэр япэ-
зыубыд къэхъукъащIэхэм. IуэхущIапIитIым зэгъусэу зыхуа-
гъэзэнущ лъэIуакIуэ къакIуэ цIыхухэм икIи ахэр щыгъуазэ 
ящIынущ хабзэм къарит хуитыныгъэхэр къызэрагъэщхьэ пэ-
ну щIыкIэм. 

ЦIыхум и хуитыныгъэхэмкIэ уполномоченнэу КъБР-м 
щыIэмрэ «Хэкур зыхъумэхэр» фондым и къудамэу 

КъБР-м щыIэмрэ я пресс-IуэхущIапIэ.

ЕджапIэхэм
къахохъуэ

«ШколыщIэ», «Егъэджэныгъэ» къэ-
рал, лъэпкъ пэхуэщIэхэм хиубыдэу Бахъ-
сэн къалэм и хьэблэщIэм щаухуэ 
еджакIуэ 1224-рэ зыщIэхуэн школыщIэ.

МЕТР зэбгъузэнатIэ мин 26-рэ зи инагъ 
школым хэтынущ тIысыпIэ 560-рэ зыщIэт 
пэшышхуэ, къэфапIэ, макъамэ Iэмэп сы-
мэхэмрэ фащэхэмрэ щахъумэ пэш, зы-
тIэщIыпIэ, зытхьэщIыпIэ, спортзалу 2, 
цIыху 408-рэ зэуэ зыщIэхуэну шхапIэ.

ЕджапIэм апхуэдэу хэтщ пхъэщIэным, 
гъущIым елэжьыным, дэным, унагъуэ 
Iуэхухэм щыхурагъаджэ пэш щхьэхуэхэ-ри. 
Ахэр иджырей мардэхэм тету (зы цIыхум 
метр зэбгъузэнатIэу 2,5-рэ къы лъос) 
нэхущ, Iэхуитлъэхуитщ.

ЕджапIэщIэм ихъуреягъым щаухуэнущ 
спортымкIэ утыку, пэщIэдзэ классхэм 
щIэсхэм папщIэ джэгупIэ щхьэхуэ, зэIу-
щIэхэмрэ нэгузыужь дауэдапщэхэмрэ 
щрагъэкIуэкI утыку зэIуха, зы-
гъэпсэхупIэхэр.

Кавказ Ищхъэрэм гъуаз-
джэхэмкIэ и институтым и 
къудамэу щыт, Музыкэм-
кIэ кадет корпусым и япэ 
еджакIуэхэм я дипломхэр 
иратыжащ мэкъуауэгъуэм 
и 21-м. Макъамэ Iэмэп сы-
мэхэм еуэфу зезыгъэса 
еджакIуэ 12-м ящыщу 6-м 
еджапIэр ехъулIэныгъэ 
яIэу къаухащ. 

УФ-м и гимныр къеуэу, 
МузыкэмкIэ кадет корпусым 
и ныпыр къыщIахри, Щэн-
хабзэмрэ гъуазджэмкIэ 
 к ол  леджым и утыкум 
 кърашащ дауэдапщэм 
щхьэу  сыгъуэ хуэхъуа ныб-
жьы щIэхэр, абы  хэм я егъэ-
джакIуэхэр, адэ-анэхэр, хьэ-
щIэ лъапIэхэр. 

Кадетхэм я гуфIэгъуэр   
дагуэшыну, гъащIэм и 
зыIыхьэр къызэрызэранэ-
кIым кIэ ныбжьыщIэхэм 
ехъуэ хъуну къеблэгъат 
 КъБР-м и Парламентым и 
Уна  фэщI Егоровэ Татьянэ, 
Кавказ Ищхъэрэм гъуаз-
джэхэмкIэ и институтым и 
ректор Ра хаев Анатолэ, 
Дзэм, хабзэхъумэ IэнатIэ -
хэм, лэжьыгъэм я ветеран-
хэм я къалэ советым и уна-
фэщI Абду лаев Мустэфа, 
Аф ганистаным щекIуэкIа 
зауэм и  ветеран, «Зауэм зэ-
къуэш ищIа хэр» зэгухьэны-
гъэм и унафэщI Абэнокъуэ 
Владимир, Урысейм и    
МВД-м Крас нодар дэт и 
универ ситетым и къудамэм 
- МВД-м и лэжьакIуэхэм я 
щIэныгъэм щыхагъахъуэ и 
институтым и унафэщIым и 
дэIэпыкъуэгъу Кузьмин Ев-
гений, Запасым щыIэ офи-
церхэм я Лъэпкъ зэгухьэны-
гъэм и  къудамэу щIы-
налъэм щы Iэм и лIыкIуэ 
Смирнов Ев гений сымэ. 
Дэтхэнэ зыми къигъуэтащ 
ныбжьыщIэхэм яхуэгъэза 
псалъэ хэр: абыхэм ехъуэ-
хъуащ егъэджакIуэхэм хуаIэ 
фIыщIэр я гум ирамыгъэ ху-
жыну, пэ жы мрэ захуа гъэм-
рэ те мыкIыу я япэ лъэба-
къуэхэр ячыну. 

ХьэщIэхэмрэ къэзыух ныб-
 жьыщIэхэмрэ гуапэу 
 за хуи гъэзащ ректор Рахаев 
Анатолэ: 

- Илъэсибл ипэкIэ, Музы-
кэм кIэ кадет корпусыр 
 къы  щызэIутхым щыгъуэ, 
иджыпсту мыбдеж щыт 

Кадет ныбжьыщIэхэм я щIыхькIэ

дыдэхэращ сатырым хэтар. 
Абы щыгъуэм иджыри фы-
щIалэ цIыкIут, иджы - лIы 
пэлъытэ фыхъуахэщ. Си 
гуа пэщ институтым щеф-
хьэкIа илъэсхэр пщIэншэу 
зэрымыкIуар. IэщIагъэ те-
лъыджэ зэвгъэгъуэтауэ, 
иджы фи пщэдейрей ма-
хуэм фыхэбэкъуэнущ. 

Рахаевым фIыщIэ яхуи-
щIащ ныбжьыщIэхэм я адэ-
анэхэми. Ректорым и пса-
лъэм къыхигъэщащ, къэ-
зыух ныбжьыщIэхэр рес-
публикэм щекIуэкI 
дауэдап щэхэм хэт зэпыту 
зэрыщытам и фIыгъэкIэ, 
куэдым фIыуэ къызэра-
цIыхур. 

- Бын пэлъытэ фытхуэ-
хъуащ мыбы фыщеджэху, 
абы къыхэкIыу, сэлам фэс-
хыжыну къызохьэлъэкI, - 
жиIащ ректорым. - Шэч 
къытесхьэркъым нобэ къы-
ва тыжыну дипломхэм гъа-
щIэ дахэм фызэрыхашэнум. 

КъэзыухагъащIэхэм за-
щыхуигъазэм, Егоровэ Та-
тьянэ игу къигъэкIыжащ 
еджапIэр къыщызэIуах 
 дауэдапщэми зэрыхэтар, 
япэ илъэсым щегъэжьауэ, 
щхьэж и зэфIэкIым кIэ-
лъып лъу къызэрекIуэкIар. 

- Фэ еджапIэм и тхыдэм 
фыхыхьакIэщ, сыту жы-
пIэмэ, япэу къэзыухар фэ-
ращ. Курыт еджапIэхэм 
щыз рагъэгъуэт щIэныгъэм 
нэмыщI, фэ щхьэхуэу 
музыкэ еджапIэхэм я тхылъ-
хэри вджащ, фэ фхуэдэу 
дзэм и оркестрым хэтIэ-
щIагъэлIхэр сыт и лъэны-
къуэкIи щIэныгъэкIэ узэдауэ 
щытын хуейщи. Фызэ-
реджэм хуэдэурэ, фэ фыхэ-
тащ концертхэм, олимпи-
адэхэм, жылагъуэ-полити-
кэ, творческэ зэхьэзэхуэ -
хэм, еш фимыIэуи, еджэныр 
и кIэм фхунэгъэсащ. Нобэ 
диплом зратыжхэм ящыщу 
хым ехъулIэныгъэкIэ къаух-
ри, абыхэм я дипломхэр си 
IэкIэ естыжыныр пщIэ лейуэ 
къызолъытэ. 

КъБР-м и Парламентым и 
Уна фэщIыр ныбжьыщIэхэм 
ехъуэхъуащ насып, узын-
шагъэ, фIыгъуэ, мамыры-
гъэ, гуфIэгъуэ яIэну. Ап-
хуэдэ дыдэу абы адэ-анэхэ-
ми захуигъэзащ, ахэр гу-
гъуехьыгъуэм ихуэмэ, я 
бын  хэр къахуэщхьэпэжыну 

КъБР-м и Iэтащхьэ КIуэкIуэ 
Каз бек хэтщ пхъэщхьэ мыщх ьэ-
хэр гъэкIыным, хъумэным, щэ-
ным теухуа Iэмалхэм хуэгъэпса 
«PRO Яблоко-2023» етхуанэ ду-
нейпсо еплъыныгъэм.

УРЫСЕЙ Федерацэм жыг хадэ-
хэр куэду щыгъэкIыным теухуа 
зэхуэсышхуэм кърихьэлIа псори 
зыхэта зэIущIэм къыщыпсэлъащ 
ФедерацэмкIэ Советым Аграрнэ-
ерыскъыпхъэ политикэмрэ щIы -
уэ псыр къэгъэсэбэпынымкIэ и 
 комитетым, УФ-м Мэкъумэш 
хозяйст вэм к Iэ и министерствэм, 
 КИФЩI-м хыхьэ щIыналъэхэм, 
щIэ ныгъэ-къэхутакIуэ институт-
хэм, IэнатIэм епха зэгухьэныгъэ-
хэм, агропромышленнэ IуэхущIа-
пIэ инхэм я лIыкIуэхэр. ХьэщIэхэм 
фIэхъус ярихыу захуигъэзащ 
 Став рополь крайм и унафэщI Вла-
димиров Владимир.

Iуэхум и жэрдэмщIакIуэ, Став ро-
поль щIыналъэм и питомни к хэм-
рэ жыггъэкIхэмрэ я зэгухьэ ныгъэм 
и унафэщI Ширинов Айдын 

Пхъэщхьэмыщхьэ зыгъэкIхэм я зэхуэсышхуэм
пщIэш хуэ къыхуищIащ Къэбэр-
дей-Балъкъэрым а IэнатIэм щи Iэ 
зэфIэкIхэм, ди щIыналъэр Уры-
сейм пхъэщхьэмыщхьэхэр, мэ-
ракIуэхэкIхэр гъэкIынымкIэ и щы-
хьэру къилъытэри. «Ар лэжьы-
гъэшхуэщ. Илъэс 15-кIэ узэIэ бэ-
кIыжмэ, Къэбэрдей-Балъкъэрым 
зызрипщыта Iуэхушхуэм куэд 
дзыхь мыщIу хущытащ. А зэманым 
жыгхэр хэсэн зэрыщIадзауэ щыта 
технологиехэм нэсу зыри щы-
гъуазэтэкъым. Ауэ нобэ респуб-
ликэм пхъэщхьэмыщхьэ тонн мин 
600-м щIигъу къыщрахьэлIэ икIи 
ар Къэбэрдей-Балъкъэрым и аг-
ропромышленнэ IэнатIэм и лэ-
жьакIуэхэм я ехъулIэныгъэшхуэщ. 
ФIыщIэшхуэ худощI Урысейм Мэ-
къумэш хозяйствэмкIэ и минис-
терствэми, Къэбэрдей-Балъкъэ-
рым щызэтраубла лэжьэкIэщIэр 
зэрыдиIыгъам икIи Урысей псом 
ар щапхъэ зэрахуищIам папщIэ. 
Дэ гъуэгу захуэм дытетщ», - жиIащ 
Шириновым.

КъБР-м и Iэтащхьэ КIуэкIуэ Каз-
бек гуапэу захуигъэзащ еплъыны-

гъэм хэтхэм икIи зэIущIэр зэхэзы-
шахэми Ставрополь щIыналъэм 
щыпсэухэми фIыщIэ яхуищIащ 
хьэщIагъэ къызэрыкIэлъызэра-
хьам, тегушхуауэ зэрылажьэм икIи 
IэнатIэм шэщIауэ зегъэу жьы ным 
зэрегугъум папщIэ.

Къэбэрдей-Балъкъэрым и 
Iэтащ хьэм цIыхухэм защыхуигъа-
зэм жиIащ: «Ди Iуэхум политикэ 
хэмыту хъуркъым, ауэ ар политикэ 
тэмэмщ: мыбы дыкъыщыкIуэм 
тлъэгъуащ губгъуэхэри IуэхущIа-
пIэхэри - ди ныкъуэкъуэгъухэм 
 къайхъулIакъым экономикэ и 
 лъэныкъуэкIэ датхьэлэн. Пэжщ, 
илъэси 10 - 15 ипэкIэ ди мэкъумэш 
IэнатIэм и лэжьакIуэхэм сакъы-
пэурэ, щыуагъэ зэраIэщIэ мы кIы-
ным егугъуурэ щIадзауэ щытащ 
ди жыг хадэхэр хэсэным, жыгхэм 
бетон пкъохэратэкъым щIэсэн 
 хуащIыр, атIэ пхъэм къыхэщIыкIа-
хэрт. СощIэж, ахэр къэукIурийрэ 
жыгхэр пщэдджыжьым щылъу 
нэху къекIыу зэрыщытар, ахэр 
 псори зырызу къэIэтыжын хуей 
 хъурт. Иджы Iуэхур тэмэму зэ-

фIыхьащ. А псори зи фIыщIэр 
Къэ бэрдей-Балъкъэрым и мыза-
къуэу, Кавказ Ищхъэрэм щыпсэу 
цIыху гуащIафIэхэрщ. Мыбдеж 
щызэхуэсащ зи гъащIэр жыг гъэ-
кIыным тезыухуа куэд. Кавказым 
исхэм ижь-ижьыж лъандэрэ ягъэ-
кIыу щытащ жыгхэр икIи а IэнатIэр 
ди зэманым щэнхабзэ лъагэм хуэ-
кIуащ. Нобэрей зэхуэсыр - ар а    
хабзэхэм къыпытщэным дытезы-
гъэгушхуэ лъэбакъуэщ».

КIуэкIуэ Казбек зэIущIэм хэтхэр 
щыгъуазэ ищIащ Къэбэрдей- 
Балъкъэр Республикэм и мэкъу-
мэш хозяйствэм пхъэщхьэмыщ-
хьэ-мэракIуэхэкIхэр гъэкIыным 
хуэу нэтIа и IэнатIэм зэрызи-
ужьым. 2023 гъэм и пэщIэдзэм 
ирихьэлIэу илъэс куэдкIэ къы-
зыпыкIэ пхъэщ хьэ  мыщхьэмрэ 
мэракIуэ хэкI хэмрэ щыхасащ гек-
тар мин 26,7-м. ПсынщIэу, псын-
щIэ дыдэу къызыпыкIэ жыгхэм 
яубыд гектар мин 22-м нэблагъэ. 
Къэралыр зэрыщыту къапщтэмэ, 
пхъэщхьэ мыщ хьэрэ мэракIуэу  
2022 гъэм къыщрахьэлIам и про-
цент 16-р Къэбэрдей-Балъкъэ-
рым  къыщагъэкIащ. Илъэс              
кIуам ап хуэдэу къыщрахьэлIэ-                  
жащ тонн мин 680-м щIигъу,  ар 
2021 гъэм яхузэфIэкIам нэхъ-             
рэ процент 27-кIэ нэхъыбэщ.              
Ар  Урысейм щынэхъыбэ ды-             
дэщ. ЩIыналъэм куэд щIауэ 
езым нэсу зыкъызэрегъэпэщыж  
пхъэщ хьэ мыщ хьэрэ мэ ракIуэ-
хэкIхэмкIэ икIи, хамэ къэралхэм 
кърашу щытахэм я пIэкIэ, Уры-
сейм и адрей щIыпIэхэм яIэре-
гъэхьэ продукцэ тонн мин 400-м 
щIигъу.  Заубгъу апхуэдэ ерыс-
къыхэкI лIэужьыгъуэхэм я 
 хъумапIэхэми - нобэм ирихьэлIэу 
республикэм пхъэщхьэмыщхьэ 
щIэлъ хьэпIэ 36-рэ иIэщ, псори 
зэхэту тонн мини 198,5-рэ щIэ-
хуэу. Апхуэдэуи Къэбэрдей-Балъ-
къэрым щолажьэ илъэ сым ику 
иту пхъэщхьэмыщхьэ жыгыщIэу 
ме луани 3,5-м  щIигъу къыщагъэкI 
хозяйствэхэр. Абыхэм респуб-
ликэр жыгыщIэу зыхуеинум нэхъ-
рэ нэхъыбэ къыщагъэхъу. Жы-
гыщIэ мелуан хуэдиз Къэбэр-
дей-Балъкъэрым яхурегъашэ 
къэралым и нэгъуэщI щIыпIэхэм. 
Дызэрыт илъэсым жыг хадэ-
щIэхэр щыхасэнущ гектар миным 
щIигъум.

Журналистхэм я зэгухьэныгъэм
и тхьэмадэр яхъуэж

и фIэщ зэрыхъури жиIащ. 
- ДяпэкIэ фиIэну ехъулIэ-

ныгъэхэр адэ-анэхэм я 
 лъагъуныгъэмрэ гулъы-
тэмрэ къалэжьа тыгъэу 
къы зы щывгъэхъу, - жиIащ 
Егоровэ Татьянэ, щIалэгъуа-
лэм за хуигъазэри. 

КъэзыухагъащIэхэм пса-
лъэ дахэ куэд къыхуагъэфэ-
щащ я егъэджакIуэхэми: 
Щэнхабзэмрэ гъуазджэмкIэ 
колледжым и унафэщI 
Шэрыб Валерэ, МузыкэмкIэ 
кадет корпусым и унафэщI 
Щэрдэн Анатолэ сымэ, нэ-
гъуэщIхэми. 

А махуэм гулъытэншэу 
къа гъэнакъым зи гуащIэр 
ныбжьыщIэхэм езыхьэлIа 
егъэджакIуэхэри. Колледж-
ми, МузыкэмкIэ кадет кор-
пусми я егъэджакIуэ зыб-
жанэми, адэ-анэхэм я коми-
тетым и унафэщI Беланич 
Елени щIыхь тхылъхэр 
 хуагъэфэщащ. 

КъэзыухагъащIэхэм къаб-
гъэ дэкIыу, егъэджа кIуэ хэм-
рэ ущиякIуэхэмрэ захуи- 
гъэ защ Вильченкэ Алек-
сандр: 

- Балигъ гъащIэм зы лъэ-
бакъуэ хэтча хъуащ. Дэ дро-
гушхуэ МузыкэмкIэ кадет 
корпусым и дипломыр зэры-
тIэ щIэлъым. Гурэ псэкIэ 
фIы щIэшхуэ яхуэсщIыну 
сы хуейщ егъэджакIуэ псо-
ми тэмакъкIыхьу, яIэщIа-
гъэм хуэпэжу, гуапагъэ къа-
бгъэдэкIыу дызэрырагъэ-
джам щхьэкIэ. Адэ-анэхэм 
ди щхьэр яхудогъэщхъ а 
 гъуэгуанэ кIыхьым къызэ-
рыд бгъурытам папщIэ. 

ЩIалэхэр утыку къихьэри, 
тхьэ яIуащ Хэкум гурэ псэкIэ 
хуэ пэжыну, къызыщIэкIа 
еджа пIэр ягу ирамыгъэхуну. 
Ахэр егъэджакIуэхэмрэ 
еджа пIэм щIэсхэмрэ ехъуэ-
хъуащ ехъулIэныгъэ яIэну, 
институтми, колледжми, 
корпусми я цIэр фIыкIэ 
ягъэ Iуну. 

Гур зыгъэпIейтейуэ дауэ-
дапщэм хэта Iыхьэт ныб-
жьыщIэхэм кадет корпусым 
и ныпым сэлам зэрырахы-
жар. 

ГуфIэгъуэ зэхыхьэм и япэ 
Iыхьэр иуха нэужь, Музыкэм-
кIэ кадет корпусым къы-
щIэкIа ныбжьыщIэхэм яIэ-
загъыр къыщагъэлъэгъуа 
концерт ятащ. 

КЪУДЕЙ Iэминэ. 

Дзэ Iуэху хэхам
хэтхэм зыщIагъакъуэу ХъыбарыщIэхэр

Газетхэм Iэ тедзэныр пщэдей еух
ПщIэ зыхуэтщI щIэджыкIакIуэ лъапIэхэ! 2023 гъэм и етI-

уанэ илъэс ныкъуэм ди газетыр зыIэрыхьэну хуейхэм абы 
щытрадзэну пIалъэр мэкъуауэгъуэм и 23-м еух.

«Адыгэ псалъэм» тедзэным феужьэрэкIыну фыкъыху-
доджэ. Ди ныбжьэгъу пэжу адэкIи фыкъэнэну, дунеймрэ 
лъэпкъымрэ ехьэлIа Iуэхугъуэ нэхъыщхьэхэм анэдэлъхуб-
зэмкIэ къыдэкI газет закъуэмкIэ зыщывгъэгъуэзэным   
къы пыф щэну фыхуеймэ, фигу къыдогъэкIыж «Адыгэ пса-
лъэм» мазихым и уасэр:

унэм ныфхуахьынумэ - сом 819-рэ кIэпIейкIэ 23-рэ;
фэ езым пощтым къыщеIыфхыжынумэ - сом 745-рэ 

кIэпIейкIи 2-рэ
«Адыгэ псалъэм» щытевдзэ хъунущ КъБР-м пощт 

зэпыщIэныгъэхэмкIэ и управленэм и IуэхущIапIэ псоми. 

Ди индексыр П 5894.

КъБР-м   и   Iэтащхьэмрэ   Правительствэмрэ   я   пресс-IуэхущIапIэм   къызэритамкIэ

Тезыхар  Къарей Элинэщ.

Ухуэныгъэр мы илъэсым и дыгъэгъазэм 
ирихьэлIэу хьэзыр хъунущ.

Гъуэгур зэрагъэпэщыж
Прохладнэ къалэмрэ Iуащхьэмахуэ 

щIы налъэмрэ зэпызыщIэ транспорт 
 гъуэгур зэрагъэпэщыж «ГъуэгуфI шына-
гъуэншэхэр» лъэпкъ проектым хиу-
быдэу.

ГЪУЭГУМРЭ лъэс зекIуапIэхэмрэ зэ -
пызы гъэщхьэхукI къэухьхэр зэрагъэуврэ 
куэд щIакъым, лъэс лъагъуэм телъ 
 ас  фальтыр, светодиоднэ уэздыгъэхэр 
 яхъуэ   жащ, пкъохэр ягъэкъабзэри ялэжащ, 
гъуэгум и зы лъэныкъуэм асфаль тыр 
 тIуа щIэу тралъхьауэ, етIуанэм йолэжь.

Iуэхур къезыхьэлIэхэм лъэмыжымрэ абы 
зэпрыкI гъуэгумрэ я зэпыхьэпIэм, 
лъэмыжым и гъущI къэухь лъагэхэм 
 ягъуэта сэкъатхэр ягъэзэкIуэжащ, гъуэгу 
дамыгъэхэр тращIащ. Къапэщылъ Iуэху 
псори мы гъэмахуэм къриубыдэу зэфIахы-
ну я мурадщ.

ШЭРЭДЖ  Дисэ.

Зи  щхьэ  илъым  и  щхьэ  урилъытынщ.
Лъэпкъ Iущыгъэ:

Дунейм
щыхъыбархэр

Зыгъэхьэзырар
ЩХЬЭЩЭМЫЩI  Изэщ.

2023  гъэр  ЕгъэджакIуэмрэ  унэтIакIуэмрэ  я  илъэсщ
УФ-м и Президент Путин 

Владимир къыдигъэкIа 
уна фэм тету, 2023 гъэр 
ЕгъэджакIуэмрэ унэтIа-
кIуэмрэ я илъэсу ягъэу-
ващ. Абы къыхэкIыу, мы 
лъэхъэнэм гулъытэ хэха 
хуэ щIыпхъэщ а IэщIагъэм 
псэ хьэлэлрэ гу къабзэу 
ирилажьэ цIыху щхьэхуэ-
хэм. Псом хуэмыдэу гу 
лъытапхъэщ егъэджа кIуэ-
ныр Iэ щIагъэ щыхъуа, абы 
ис цIыху зыбжанэ а Iэна-
тIэм щыпэрыт унагъуэхэм. 
Апхуэдэхэм ящыщщ Аруан 
щIыналъэм хыхьэ Къэхъун 
къуажэм щыпсэу Ерыжо-
къуэхэ БетIалрэ (и ахърэ-
тыр нэху Тхьэм ищI) Хури-
рэтрэ я бынунагъуэр. Бе-
тIал ящыщащ пщIэрэ 
нэмысрэ иIэу жылэм дэса 
нэхъыжьыфIхэм. Зэщхьэ-
гъусэхэм я дуней тетыкIэ 
дахэр щапхъэ яхуэхъуащ 
унагъуэм къихъуа бынхэм, 
абыхэм къащIэувэ щIэблэ-
хэм. Ахэр Iэдэбщ, гъэсащ, 
адыгэ нэмысрэ пщIэрэ яку 
дэлъу, цIыху хэтыкIэ ящIэу 
къогъуэгурыкIуэ. 

ЕРЫЖОКЪУЭХЭ я уна-
гъуэм щыщу егъэджакIуэ 
лъагъуэр япэу пхызышар 
 Хурирэтщ. Къэхъун къуажэм 
дэс Тамбий Лид и бынуна-
гъуэшхуэм къыхэкIа бзылъ-
хугъэ цIыкIум и сабиигъуэр 
ирихьэлIащ къэралым и 
дежкIэ нэхъ зэман хьэлъэу 
щытахэм ящыщ зым. Хэку 
зауэшхуэм щыщIидзам щы-
гъуэ Хурирэт хъыджэбз 
цIыкIум и ныбжьыр илъэс 11 
хъуа къудейт. Ди щIыпIэр 
бийхэм къыIэщIахыжу хуит 
хъужа нэужь, сабийхэм 
еджэным пащэжауэ щытащ. 
Хурирэти къуажэм дэт курыт 
школыр къиухыжащ, ехъу-
лIэныгъэ иIэу. А лъэхъэнэм 
егъэджэныгъэ IэнатIэр хуа-
бжьу хуэныкъуэт IэщIа-
гъэлIхэм. ЕгъэджакIуэхэр 
зэрахуримыкъум къыхэкIыу, 
фIыуэ еджа ныбжьыщIэхэр 
школхэм ягъакIуэрт, пэщIэ-
дзэ классхэр ирагъэджэну. 
Апхуэдэ дзыхь зыхуащIахэм 
ящыщащ Хурирэти. 

- Дауи, гугъут школ партэм 
укъыдэкIагъащIэу занщIэу 
егъэджакIуэ IэнатIэм упэ-
рыхьэну. Дэ тхуэдэхэм сыт-
кIи щIэгъэкъуэн яхуэхъурт, 
чэнджэщ щхьэпэхэр ира-
тырт егъэджакIуэ нэхъыжь-
хэм, школ унафэщIхэм. Абы-
хэм я жэрдэмкIэ, сызэ ры-
лажьэм хуэдэурэ, сэ сыщIэ-
тIысхьащ Налшык дэт 
педучилищэм, - игу къегъэ-
кIыж Хурирэт. - ЩIэныгъэм 
и къарур инщ. Еджэн зэры-
щIэздзэу, сэ ар занщIэу 
псэкIэ зыхэсщIащ: си зэхэ-
щIыкIым зиужьырт, дунейм 
и плъыфэ куэд щIэуэ къы-
зэIусхырт, дерсхэм нэхъы-
фIу зыхуэзгъэхьэзырырт, 
еджакIуэхэм я пащхьэми 
 нэхъ тегушхуауэ сиувэрт. 

ЕгъэджакIуэ IэщIагъэ зэ-
гъэгъуэтыныр педучилищэм 
и закъуэкIэ зэфIигъэкIа-
къым Хурирэт - абы и 
еджэным адэкIэ щыпищащ 
КъБКъУ-м и тхыдэ-филоло-
гие факультетым адыгэб-
зэмрэ литературэмкIэ и къу-
дамэм икIи ар ехъулIэныгъэ 
иIэу къиухащ. ЩIэныгъэ куу 

зэзыгъэгъуэта егъэджакIуэр 
нэхъри дихьэхащ и IэщIа-
гъэм. ЩIэблэр гъэсэным, 
щIэныгъэ етыным и къару 
псори ирихьэлIэу, и лэжьы-
гъэм хуэIэижь хъун папщIэ, 
зэфIэкIыу, зэману иIэр хуи-
гъэпсауэ илъэс 55-м щIи гъу-
кIэ егъэджэныгъэ-гъэсэ ны-
гъэ IэнатIэм пэрытащ Хури-
рэт. И лэжьыгъэфIым къы-
пэкIуащ КъБР-м Егъэ джэ -
ныгъэмрэ щIэныгъэмкIэ и 
министерствэм, Аруан щIы-
налъэм и администрацэм, 
абы егъэджэныгъэмкIэ и 
 къудамэм къабгъэдэкI да-
мыгъэхэр, щIыхь, фIыщIэ 
тхылъхэр. И IэнатIэм ири-
хьэлIа апхуэдэ гуащIэшхуэр 
Хурирэт къыхуэкIуэжащ 
жылагъуэм щиIэ пщIэ лъа-
гэрэ и гъэсэнхэм къыхуащI 
нэмысышхуэу. 

Анэм и IэщIагъэм хуиIа 
апхуэдэ лъагъуныгъэр яхи-
пщэфащ и бынхэм. Зэщхьэ-
гъусэхэм къуитIрэ пхъуитIрэ 
зэдапIащ: Анатолэрэ Борис-
рэ, Риммэрэ Раисэрэ. Я 
анэм и щапхъэр гъуазэ яхуэ-
хъуащ икIи егъэджакIуэ 
IэщIагъэхэр къыхахащ Еры-
жокъуэхэ я щIалэ нэхъы-
жьымрэ хъыджэбзитIымрэ. 
Адрей и анэкъилъхухэми 
яхуэдэу, Бориси щIэныгъэ 
нэхъыщхьэ, IэщIагъэ щыз-
ригъэгъуэтащ КъБКъУ-м. 
Ари япэщIыкIэ щылэжьащ 
Дохъушыкъуей дэт учили-
щэм, физикэмрэ математи-
кэмрэ ныбжьыщIэхэм яри-
гъэджу. ИужькIэ инженер 
 IэнатIэм пэрыувауэ, гу къаб-
зэрэ псэ хьэлкIэ и лэжьыгъэр 
ирехьэкI. 

Анатолэ илъэс 50-м нэсауэ 
физикэмкIэ егъэджакIуэу 
щолажьэ Псынабэ къуажэм 
дэт курыт школым. Илъэсхэр 
блэкIми, абыхэм дэкIуэдыр-
къым егъэджакIуэм и Iэна-
тIэм хуиIэ хьэлэмэтагъымрэ 
гукъыдэжымрэ. И IэщIа-
гъэмкIэ квалификацэ лъагэ 
зиIэ Анатолэ и гъэсэнхэм 
физикэмкIэ щIэныгъэ куу 
ябгъэдэлъ къудейкъым, атIэ 
я дуней тетыкIэкIи фIы и 
лъэныкъуэкIэ адрейхэм къа-

хощ. Анатолэ и дежкIэ нэ-
хъыщхьэр сабийм епт 
щIэныгъэр гъащIэм хуиту 
къыщигъэсэбэпыфу, абы 
адэкIи хигъэхъуэфу егъэсэ-
нырщ, и гупсысэри къэху-
тэныгъэщIэхэм теухуэнырщ. 

Риммэ (ар Къурмэнхэ я 
нысэщ) инджылызыбзэр 
илъэс куэдкIэ щригъэджащ 
Нарткъалэ дэт курыт школ 
№5-м. Школым щыщIэса 
илъэсхэм къыщыщIэдзауэ 
ар дихьэхырт хамэ къэрал-
хэм я бзэхэр зэгъэщIэным. 
НыбжьыщIэр инджылызыб-
зэм зэрыхуэшэрыуэм гу 
 лъитауэ щытащ абы и егъэ-
джакIуэ Сметанинэ Эллэ. 
Курыт школыр къиуха нэужь, 
абы и чэнджэщкIэ Риммэ 
щIэтIысхьащ икIи ехъулIэны-
гъэкIи къиухащ КъБКъУ-м 
хамэ къэралыбзэхэр джы-
нымкIэ и факультетыр. 
Илъэс 40-м щIигъукIэ Рим-
мэ инджылызыбзэр шко-
лакIуэхэм яригъэджащ, ха-
мэбзэхэр, псом хуэмыдэу 
инджылызыбзэр, ныбжьы-
щIэ хэм егъэщIэным, пылъ 
жэуаплыныгъэр гурэ псэкIэ 
зыхищIэу. Абы къыхэкIыуи 
дапщэщи хущIэкъуащ бгъэ-
дэлъ щIэныгъэмрэ зэ фIэ-
кIымри хэгъэхъуэным. Пен-
сэ кIуа нэужьи, иджыри 
илъэси 10-м щIигъукIэ ар 
щылэжьащ школым, нэ-
хъыщIэхэм я унэтIакIуэу, нэ-
хъыжьхэм я чэнджэщэгъуу. 

БетIалрэ Хурирэтрэ я 
хъыджэбз нэхъыщIэ Раисэ 
(ар Къулхэ я нысэщ) и гъа-
щIэр триухуащ урысыбзэм-
рэ литературэмрэ щIэблэм 
егъэджыным. Университе-
тым щIэныгъэ нэхъыщхьэ 
щызригъэгъуэта нэужь, ар 
лэжьащ Аруан щIыналъэм 
егъэджэныгъэмкIэ и Iэна-
тIэм и инспектору, щытащ 
районым и Пионерхэм я уар-
дэунэм и унафэщIу. ИужькIэ 
урысыбзэмрэ литературэм-
рэ илъэс куэдкIэ щригъэ-
джащ Къэхъун дэт курыт 
школ №1-м. Раисэ егъэ-
джакIуэ къудейтэкъым, атIэ 
бзэр егъэджыным хуэщIа 
методикэ пэрытхэр зи 

лэжьыгъэм шэщIауэ къы-
щызыгъэсэбэп къэхутакIуэ 
хьэлэмэтт. Ар и гъэсэнхэр и 
гъусэу жыджэру дапщэщи 
хэтащ школым, районым, 
республикэм щекIуэкI зэпе-
уэ зэхуэмыдэхэм. Куэдым 
гукъинэ ящыхъуауэ щытащ 
адыгэбзэкIэ екIуэкI «Си бзэ - 
си псэ, си дуней» республи-
кэпсо фестиваль-зэпеуэм и 
утыку Раисэ кърихьа лэжьы-
гъэ гъэщIэгъуэныр. Адыгэб-
зэмрэ урысыбзэмрэ я бжы-
гъэцIэхэм зэщхьу, зэщхьэ-
щы кIыныгъэу яIэр къыща-
гъэлъэгъуа дерс- къэ ху тэны-
гъэт ар. БзитIми фIыуэ щы-
гъуазэ егъэджакIуэм и гъэ-
сэнхэм яхузэфIэкIащ бжы-
гъэцIэ зыхэт фIэщIыгъэхэр 
зэрагъэпщэн, бжыгъэхэм 
ящыщ зыбжанэм цIыхухэм 
гулъытэ хэха хуащIу зэры-
щытар къахутэн, а къэху-
тэныгъэхэр щапхъэхэмкIэ 
щIагъэбыдэжын. Раисэ къы-
зэрилъытэмкIэ, апхуэдэ къэ-
хутэныгъэ лэжьыгъэхэм 
лъэпкъхэм я анэдэлъху-
бзэхэм яку дэлъ зэпыщIэны-
гъэхэр, зым и лексикэр 
 адрейм «къулей» зэрищIыр 
къагъэлъагъуэ. Зы бзэр 
джыным, лъагъуным ад-
рейр зэран зэрыхуэхъур, 
анэдэлъхубзэр фIыуэ лъа-
гъуныр, хъумэныр, абы зе-
гъэужьыныр, щIэблэр ири-
псэлъэныр мыхьэнэшхуэ 
зиIэ Iуэхуу зэрыщытыр ап-
хуэ дэу наIуэ къищIауэ щы-
тащ Раисэ. Апхуэдэ лэжьы-
гъэ купщIафIэ куэд зи щIы-
багъ къыдэлъ Раисэ илъэс 
45-м нэскIэ пэрытащ егъэ-
джэныгъэ-гъэсэныгъэ Iэна-
тIэм. 

ЩIэблэр егъэджэн, гъэ сэ-
ныгъэ тэмэм етын IэнатIэм 
Ерыжокъуэхэ я унагъуэм ис 
егъэджакIуэхэр зэрыпэры-
тыр, псори зэхэту къапщ-
тэмэ, илъэс 200-м нызэро-
хьэс. Анатоли, Бориси, Рим-
ми, Раиси, я анэ Хурирэт 
хуэдэу, я лэжьыгъэфIым па-
пщIэ мызэ-мытIэу гулъытэ 
хэхахэр къыхуащIащ: абы-
хэм къратащ дамыгъэ лъа-
пIэхэр, къыфIащащ щIыхьы-
цIэ лъагэхэр. Ахэр псори 
егъэджэныгъэ лэжьыгъэм и 
ветеранщ. Анэм хиша лъа-
гъуэ закъуэр гъащIэ гъуэгу 
бгъуфIэ яхуэхъуащ Ерыжо-
къуэхэ БетIалрэ Хурирэтрэ я 
бынхэм. 

ФIыуэ ялъагъу IэщIагъэм 
я гъащIэм увыпIэшхуэ щиу-
быду, жылагъуэм пщIэрэ 
нэмысрэ щаIэу, яхэлъ гъэ-
сэныгъэ екIумрэ IэдэбагъкIэ 
къахэщу дунейм тетщ 
 Ерыжокъуэхэ я унагъуэш-
хуэр. Ди гуапэщ дяпэкIи 
 ехъу лIэныгъэщIэхэр зыIэра-
гъэхьэу, унагъуэ насып рэ 
бын гуфIэгъуэрэ щымыщIэу, 
я мурадхэр къай хъулIэу 
Тхьэм адэкIи иузэщIыну, 
унагъуэм я нэхъыжь Хурирэт 
и жьауэм куэдрэ щIэтыну. 

КЪАРДЭН  Маритэ. 
Аруан щIыналъэ.

Анэм хиша лъагъуэр

Налшык къалэм, Лъы щыхаш республикэ стан-
цым Iуэху гуапэ щекIуэкIащ. «Урысейм щIыхь зиIэ 
и донор» бгъэхэIу дамыгъэр иратащ Урысей гвар-
дием ведомствэм щIэмыт и хъумакIуэ IэнатIэм 
Шэрэдж районым щиIэ къудамэм и лэжьакIуэ, по-
лицэм и лейтенант нэхъыжь Гъуэныбэ МуIэед. 

КЪЫХЭДГЪЭЩЫНЩИ, абы 60-м щIигъурэ лъы 
итащ. 

- ФIыщIэшхуэ пхузощI псэзэпылъхьэпIэ ихуа 
цIыхухэр къегъэлыным хуэпщIа хэлъхьэныгъэм, сыт 
щыгъуи щIэгъэкъуэн ухъуну узэрыхьэзырым папщIэ, 
- жиIащ КъБР-м узыншагъэр хъумэнымкIэ и мини-
стрым и къуэдзэ Батыр Заурбэч хабзэхъумэм дамы-
гъэр щритым. 

Гъуэныбэ МуIэед жиIащ щытыкIэ гугъум къихута-
хэм ядэIэпыкъуну зэригуапэр. 

Къыхэдгъэщынщи, Къэбэрдей-Балъкъэрым и рос-
гвардейцхэр сыт щыгъуи хэтщ лъы щат акцэхэм. 
ЩIыналъэ управленэм щолажьэ Урысейм щIыхь зиIэ 
и донору 7. 

БАХЪСЭН  Азэмэт.

«Научный полк» урысейпсо Iуэхум 
хыхьэу, УФ-м ЩIэныгъэмрэ егъэджэны-
гъэмкIэ и министерствэм, КъБКъУ-м и 
пресс IуэхущIапIэм газетхэм трагъадзэ 
КъБКъУ-м и студентхэу, лэжьакIуэхэу, 
егъэджакIуэхэу Хэку зауэшхуэм хэта-
хэм ятеухуа тхыгъэхэр. Абыхэм ящыщ 
зыщ Нало Залым Алий и къуэр. 

НАЛО Залым 1922 гъэм мазаем и 23-м 
Лэскэн районым хыхьэ Хьэтуей  къуажэм 
къыщалъхуащ. Къэбэрдей- Балъкъэр 
 пединститутыр къиухауэ, курыт еджа-
пIэхэм тхыдэмкIэ егъэджакIуэу щы-
лажьэрт.

1942 гъэм мазаем Залым Дзэ Плъы-
жьым ираджэри, Краснодар дэт дзэ 
лъэсырыкIуэ училищэм щIагъэтIысхьащ. 
Курсхэр къиуха нэужь, 1942 гъэм гъэма-
хуэм курсант шабзауэ полкым хэту, Ста-
линград деж щызэуащ. 

Гвардием и сержант Нало Залым 
лъэсырыкIуэ полкым и фочгъауэ гупым и 
унафэщI хъуащ. Хэку зауэшхуэм и зэ-
пэщIэтыныгъэ нэхъ гугъухэм хэтащ икIи 
тIэу уIэгъэ хъуащ. Ясско-Кишинёв, Украи-
нэ, Польшэ, Венгрие, Австрие - зауэ 
 гъуэгуанэ кIыхь, хьэлъэ икIуащ Залым. 
Абы и къуэ Нало Юрэ и адэр игу къыщи-
гъэкIыжым, и шыпхъум къыхуиIуэтэжа зы 
хъыбар жиIэжащ. Сталинград деж 
щекIуэкIа зауэм я адэр щыхэтам, ар ком-
мунистт. Дыдейхэр бийм къыщиухъуреи-
хьым, коммунистхэмрэ комсомолхэмрэ я 
партбилетхэр псынщIэу зэхуахьэсри, щIа-
тIащ. Сэлэт зыбжанэм яхузэфIэкIат 
 къаIэщIэкIыну, уIэгъэ хъуа Залыми яхэту. 
Апхуэдэу хъуами, я партбилетхэр зэра-
гъэкIуэдам папщIэ я щхьэм Iэ къыдалъа-
къым. Абы и гъусэу къулыкъу зыщIахэм, а 

щIыпIэр хуит къащIыжа нэужь, абдеж 
тхылъхэр къыщрагъэлъыхъуащ, ауэ зыри 
къагъуэтакъым. Ар щхьэусыгъуэ хуэ-
хъуащ КПСС-м хамыгъэхьэжыным, езыр 
жылагъуэ гъащIэм жыджэру хэтами, 
курыт еджапIэм и унафэщI къулыкъум и 
щхьэ къыхуагъэфэщатэкъым икIи и парт 
билетыр зэригъэкIуэдар зэпымыууэ 
 къраIуэкIащ. 

Хэку зауэшхуэ нэужьым Нало Залым 
пищащ курыт еджапIэм щегъэджэным. 
ИужькIэ ар школым и унафэщI хъуащ. 
Нарткъалэ техник ныбжьыщIэхэм я станц 
къыщызэIуахам абы и унафэщIу ягъэ-
кIуащ икIи дунейм ехыжыху, 1991 гъэ 
пщIондэ, абы щылэжьащ. 1988 - 1991 
гъэхэм ар районым и ветеранхэм я сове-
тым и унафэщIу щытащ. 

Хэку зауэшхуэм ТекIуэныгъэ Иныр 
къызэрыщахьрэ илъэс 75-рэ щрикъум 
ирихьэлIэу, КъБР-м и Аруан муници-
пальнэ щIыналъэм и «Техник ныб-
жьыщIэхэм я станц» IуэхущIапIэм Нало 
Залым и цIэр фIащащ. 

Хэку зауэшхуэм лIыхъужьыгъэрэ ха-
хуагъэрэ къызэрыщигъэлъэгъуам пап-
щIэ абы къыхуагъэфэщащ ЩIыхь орде-
ным и III нагъыщэр, «Германием дызэры-
текIуам папщIэ» медалыр, ТекIуэныгъэ 
Иным и юбилей медалхэр. 

ТЕКIУЖЬ  Заретэ.

Фэеплъ

Дамыгъэ  лъапIэ

Къалэр
зэфIагъэувэж

Донецк областым хыхьэ 
Мариуполь къалэр дызы-
хуэкIуэ илъэсищым къриу-
быдэу, къанэ щымыIэу, зэ-
фIагъэувэжыну я мурадщ.

«МЫ ИЛЪЭСЫМ лэжьы-
гъэ нэхъ хьэлъэхэр зэ-
фIэкIынущ. Зэрагъэпэщыж 
е яухуэ объект 1800-рэ, абы 
хохьэ социальнэ, комму-
наль нэ инфраструктурэхэр. 
Къалэр зэфIэгъэувэжын 
Iуэхум къыхашащ УФ-м и 
 хэгъэгу 16, ухуэныгъэ лэ-
жьы гъэхэм хэтщ цIыху мин 
 25-рэ, щIыпIэм щыпсэухэм 
къищынэмыщIауэ, Уры-
сейм и щIыналъэ зэхуэ мы-
дэхэми къикIауэ», - жиIащ 
къалэм и унафэщI Моргун 
Олег. 

УФ-м транспортымкIэ и 
министр Савельев Виталий 
жиIащ къалэм и аэропор-
тыр 2024 - 2025 гъэхэм къы-
зэIуахыжыну гугъэ зэраIэр, 
иджыпстукIэ абы щра-
гъэкIуэкIыну зэгъэпэщы жы-
ныгъэхэм ятеухуа дэфтэрыр 
ягъэхьэзыр. Мариуполь и 
аэропортыр 2014 гъэ лъан-
дэрэ къагъэсэбэпыркъым.

Къалэм щрагъэкIуэкI 
лэжьыгъэхэм псынщIэу 
зэрыхэщIым и щыхьэтщ 
мазэ ипэкIэ трамвайхэм 
абы щызекIуэн зэрыщIадзэ-
жари. ДНР-м и Iэтащхьэм и 
къалэнхэр зыгъэзащIэ Пу-
шилин Денис къызэриIуэтэ-
жамкIэ, къалэр Урысейм и 
нэIэ щIигъэува нэужь къа-
гъуэтыжауэ щытащ топы-
шэм зэхикъута трамвайхэр. 
«Абы щыгъуэм фIэщ щIы-
гъуейт трамвай гъуэгухэр 
апхуэдэу псынщIэу тхузэ-
гъэпэщыжыну», - жиIащ Пу-
шилиным.

Зы мелуанкIэ 
нэхъыбэ хъуащ

Германием щыпсэухэм я 
бжыгъэм 2022 гъэм про-
цент 1,3-кIэ хэхъуащ. 
«Bloo mberg» агентствэм 
къызэритымкIэ, иужьрей 
илъэс 30-м къэмыхъуауэ, 
къэралым ис цIыхухэр зы 
мелуаным щIигъукIэ нэ-
хъыбэ хъуащ. 

КЪЭРАЛЫМ и статистикэ 
IэнатIэм къызэригъэлъэ-
гъуамкIэ, 2022 гъэм и кIэм 
ФРГ-м щыпсэухэм я бжы-
гъэр мелуан 84,4-рэ хъурт, 
абы щыщу мелуан 12,3-р ха-
мэ къэралхэм я цIыхущ. 
Къэралым исхэм я бжы-
гъэм хэзыгъэхъуар нэ-
гъуэщI щIыпIэхэм къикIа-
хэрщ. 

Хамэ къэрал цIыхухэу 
ФРГ-м щыпсэухэм я бжы-
гъэми хэхъуащ: процент 
13,1-рэ хъууэ щытати, про-
цент 14,6-м нэсащ. Нэ-
хъыбэу ахэр къыздикIар 
Тырку (мелуан 1,34-рэ), Ук-
раинэ (мелуан 1,05-рэ, Си-
рие (мин 883-рэ) къэрал-
хэрщ.

НэгъуэщI щIыпIэхэм къи-
кIа цIыху куэд я къэралым 
къызэрихьэм егъэпIейтей 
щIыналъэм исхэр. Ахэр то-
гузэвыхь, япэрауэ, я шына-
гъуэншагъэм, апхуэдэуи 
псэупIэ унэхэр зэпэубыда 
зэрыхъунум.

Мэкъуауэгъуэм и 22,
махуэку

Хэкур яхъумэурэ хэкIуэ-
дахэм я фэеплъ махуэщ. 
1941 гъэм Хэку зауэшхуэр 
къэхъеящ.

1967 гъэм Налшык ПТУ 
№7-м и цIыхубз спортсмен-
кэ 15 ди республикэм и къа-
лащхьэм щежьэри, лъа-

къуэрыгъажэкIэ Ленинград 
кIуэну гъуэгу техьащ.

1939 гъэм къалъхуащ 
щIэныгъэлI, жылагъуэ лэ-
жьакIуэ, Социалист Лэжьы-
гъэм и ЛIыхъужь Залиханов 
Михаил.

1941 гъэм къалъхуащ био-
логие щIэныгъэхэмкIэ кан-
дидат КъуэщIысокъуэ 
Александр.

1948 гъэм къалъхуащ фи-
зико-математикэ щIэныгъэ-
хэмкIэ доктор, КъБКъУ-м и 
профессор ХьэпащIэ Юрэ.

1953 гъэм къалъхуащ ис-
кусствоведением и доктор, 
профессор, УФ-мрэ КъБР-
мрэ щIэныгъэмкIэ щIыхь 
зиIэ я лэжьакIуэ, Гъуаз-
джэхэмкIэ Кавказ Ищхъэрэ 
къэрал институтым и ректор 
Рахаев Анатолэ.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ.  Хуабэр махуэм   гра-
дус 23 - 24-рэ, жэщым гра-
дус 15 - 18 щыхъунущ.

Мэкъуауэгъуэм и 23, 
мэрем

Дунейпсо Олимп махуэщ
ООН-м къэрал къулыкъу 

щыщIэным и дунейпсо ма-
хуэщ

1952 гъэм къалъхуащ 
 КъБР-м щIыхь зиIэ и артист, 
Къэбэрдей-Балъкъэрым и 
Къэрал саугъэтым и лау-
реат КIэмыр гуей Валентин.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ.  Хуабэр махуэм   гра-
дус 24 - 25-рэ, жэщым гра-
дус 16 - 17 щыхъунущ.

Балъкъ псыхъуащхьэкIэ Iуащхьэмахуэ лъапэ къы-
щыщIэж псы хуабэхэм я гугъу щащIкIэ, зэгурыIуа фIэкIа 
умыщIэну, хъыбарегъащIэ IэнатIэхэм щыла жьэхэми 
цIыху къызэрыгуэкIхэми и нэхъыбэм къагъэсэбэпыр 
къэрэшей-балъкъэрыбзэм къыхэкIа «Джылы-Су» пса-
лъэрщ.

«Ярэби, ди лъэпкъэгъухэр псынэ телъыджэхэм зэреджэу 
щытар дапхуэдэу пIэрэт?» упщIэр къоув. АтIэми, тхыдэ 
мыжыжьэм къызэрыхэщыжымкIэ, Iуащхьэжь уардэм и 
 лъабжьэм зэкIэлъхьэужьу къыщыщIэж псы хущхъуэхэм 
 къегъэщIылIа къущхьэхъу хъупIэхэр илъэс миным нэбла-
гъэкIэ зи IэмыщIэ илъар къэбэрдеипщхэращ, а пIалъэ 
кIыхьым къриубыдэу а щIыпIэм нэхъ щызэхэзекIуари 
адыгэхэмрэ абыхэм благъагъэкIэ къабгъэдыхьэ, бзэкIэ 
япэгъунэгъу абазэхэмрэщ.

Иджыблагъэ си деж къэпсэлъащ Балъкъ псыхъуэ 
зыдэзыуфэбгъуа Къармэхьэблэ (Каменномост къуажэ) 
къыщыхъуа, си ныбжьэгъу Бышэнхэ Хьэбас. Къыхигъэ-
щащ зэригуапэр щIыуэпсым дызэрытетхыхьыр, щIы-
пIэцIэхэм я къежьэкIэ хъуам я гугъу зэрытщIыр.

- Мы псынащхьэхэм я гугъу щащIкIэ, сызэрыцIыкIурэ ди 
адэхэм жаIэу зэхэсхыу щытар «Псыхущхъуэ» псалъэрщ, - 
игу къегъэкIыж Бышэным. - Ауэ адыгэ лъэпкъым и тхыдэм 
фIыуэ щыгъуазэ Щокъуий Хьэсэн зэрыжиIэмкIэ, псы 
 хуабэхэм «Таучэшхэ я псынащхьэкIи» еджэрт.  

Хьэбас и гукъеуэр «къыскIэрыхъыжьауэ» сыздэщысым, 
«иджыпсту сыт узытетхыхьыр, Аслъэн?» - жиIэри 
къызэупщIат, а лъэхъэнэми къыздэлэжьа, журналист Iэзэ, 
игъуэ нэмысу дунейм ехыжа Хьэжыкъарэ Алик.

- «Джылы-Су» цIэр зытеIуа псы хуабэхэм адыгэбзэкIэ 
зэреджэу щытам, - естыжат жэуап.

- «Псыхущхъуэра» зи гугъу пщIыр? - IупщI зыщищIат 
Хьэжыкъарэм. 

- Iэу, уэри дэнэ а псалъэр щызэхэпхар? - згъэщIэгъуащ 
сэри. 

- Къущхьэхъу лъэныкъуэмкIэ Iуащхьэмахуэ лъапэ къы-
щыщIэж псы пщтырхэм зэрысщIэжрэ ди Iэщыхъуэхэр 
зэреджэу щытар аращ, - къыспидзыжащ си лэжьэгъум.

Мы тхыгъэр зытх сэ, курыт еджапIэр къызэрызухрэ, адыгэ 
щIыпIэцIэхэм я къежьэкIэ хъуам сыдехьэх, а щIэныгъэм 
елэжь цIыхухэм я IэдакъэщIэкIхэми щIэх-щIэхыурэ соджэ. 
«Дызытепсэлъыхьым теухуауэ зыгуэр къизмыгъуэтэну 
пIэрэ?», - жысIэри, щIэныгъэлI КIуэкIуэ Жэмалдин 1974 
гъэм къыдигъэкIа «Адыгская (Черкесская) топонимия» и 
тхылъыр къызэгуэсхащ. Абы и 250-нэ напэкIуэцIым згъэ-
щIагъуэу мыпхуэдэ псалъэхэм сыщрохьэлIэ: «Псыхущхъуэ 
(Псыхушхо) - вода целебная - у истоков Малки (Горячий 
ключ)». Зи гугъу ищIыр, дауи, къызэрывгурыIуащи, Балъкъ 
псыхъуащхьэкIэ Iуащхьэмахуэ лъапэ къыщыщIэж псы 
 хущхъуэхэращ. 

КIуэ пэтми нэхъри нэхъ цIэрыIуэ хъу псынащхьэхэм 
адыгэхэр зэреджэу щыта псалъэ псори дэ иджыпсту къыт-
хуэугъуеижынкъым. Ауэ щыхъукIи, мызыгъуэгукIэ дэ нэхъ 
зытедгъэщIэну тфIэигъуэр КIуэкIуэ Жэмалдин къихьа 
«Псыхущхъуэ» фIэщыгъэрщ. Ардыдэращ Бышэн Хьэбасрэ 
Хьэжыкъарэ Аликрэ щыхьэт зытехъуари.

Си щхьэкIэ къызолъытэ адыгэхэр а щIыпIэм зэреджэу 
щыта «Псыхущхъуэ» псалъэр «Джылы-Су»-м нэхърэ мынэ-
хъыкIэу. Абы и щыхьэткъэ кIахэ адыгэхэр, убыххэр, аба-
зэхэр щыпсэуа щIыгужьым ди лъэпкъэгъухэм я бзэм 
къыхэкIауэ зи гугъу тщIы щIыпIэцIэм хуэдэхэр ноби хъума 
зэрыщыхъуар?! Апхуэдэщ, псалъэм папщIэ, Псыбей, ТIуа-
псы, Псыдыдж, Псыбэпс, Псыбэ, Псыкъуэ, Псышхуэ, 
Псынэдахэ, Псэм и Iуащхьэ фIэщыгъэхэр, нэгъуэщIхэри. 

ЩIыпIэцIэхэр щаIэщIэхуж къэхъуми, щIыналъэр зейуэ 
щыта лъэпкъым ижькIэрэ къигъэсэбэпу щыта фIэщы-
гъэхэр дунейм къыщытрагъэхьэж щапхъэхэри гъунэжщ. 
Ди тхыгъэхэм ящыщ зыбжанэми абыхэм я гугъу щытщIат, 
тлъэкIмэ, иджыри ди мурадщ. 

ХЬЭТЫКЪУЭ  ЩауапцIэ.

Абы  дегъэпIейтей

Урысей Федерацэм и 
Федеральнэ Зэхуэсым и 
Хабзэубзыхухэм я сове-
тым видео-зэпыщIэныгъэ 
Iэмалхэр къигъэсэбэпу 
зэIущIэ иригъэкIуэкIащ. 
Ар теухуауэ щытащ со-
циаль нэ политикэ Iуэху-
хэм икIи къулыкъущIэхэр 
теп сэлъыхьащ сабийхэм-
рэ щIалэгъуалэмрэ я зэ-
фIэ кIымрэ зэчиймрэ къэ-
ху тауэ нэхъри зегъэу жьы-
нымкIэ къэралым и щIы-
налъэхэм щрагъэкIуэкI 
лэжьыгъэм. 

КОМИССЭМ и зэхуэсым 
хэтащ КъБР-м и Парламен-
тым и УнафэщI Егоровэ 
 Татьянэ. Псом япэу видео-
конференцым хэтхэм зы-
щагъэгъуэзащ Тамбов об-
ластым зи гугъу ящI лэ -
жьыгъэр зэрыщызэтеуб-
лам. 

Хабзэубзыхухэм я сове-
тымкIэ комиссэм и Iэта-
щхьэ, Ивановскэ область 
Думэм и УнафэщI Дмитри-
евэ Маринэ и лэжьэгъухэм 
ядэгуэшащ Къэбэрдей- 
Балъкъэрым щилъэгъуа-
хэмкIэ, абы щылажьэ сабий 
IуэхущIапIэр жыпхъэ нэхъ 
лъагэ дыдэхэм зэризагъэр 
жиIащ. 

- Мэкъуауэгъуэм дэ ды-
щыIащ «ДыгъафIэ къалэ» 
центр гъэщIэгъуэным. Хуа-
б жьу сигу ирихьащ, сыт 
щхьэкIэ жыпIэмэ, сабий зэ-
чиифIэхэм зыхуей псори 
къыхузэрагъэпэщауэ я 
къэу хьым нэхъри зра-

гъэужь. ЩекIуэкI лэжьы-
гъэр дагъуэншэщ, - жиIащ 
Дмитриевэм.

КъулыкъущIэхэр хэплъащ 
балигъыпIэ иува ныбжьы-
щIэхэр зыгуэрым я нэIэм 
щIэтыным ехьэлIа Iуэхур 
егъэфIэкIуэн зэрыхуейм. 
Абы теухуауэ къэпсэлъащ 
комиссэм хэт, Красноярск 
крайм и Хабзэубзыху Зэ-
хуэсым и тхьэмадэ Додаткэ 
Алексей.

ЗэIущIэм щызэпкъраха-
хэр къызэщIакъуэжу, къы-
зэ хуэсахэм унафэ ящIащ 
Къэрал Думэм Унагъуэм, 
бзылъхугъэм, сабийхэм я 
IуэхухэмкIэ и комитетым «О 

внесении изменений в от-
дельные законодательные 
акты РФ в целях повыше-
ния гарантий реализации 
прав и свобод недееспособ-
ных и не полностью дееспо-
собных граждан» феде-
раль нэ законым и проек-
тым зэ хэплъэжу зэхъуэ кIы-
ныгъэхэр халъхьэну. 

- Къэрал Думэм и комите-
тыр иджыблагъэ Къэбэр-
дей-Балъкъэр Республикэм 
къыщыкIуам «стIол хъурей» 
едгъэкIуэкIащ, ди хьэщIэ-
хэр егъэджэныгъэ IуэхущIа-
пIэхэм щыIащ икIи я нэкIэ 
зрагъэлъэгъуащ зэчий зыб-
гъэдэлъ сабийхэм дазэры-

дэлажьэр, нэхъри заужьы-
нымкIэ къэралыр зэрадэ-
Iэпыкъур. 

«ДыгъафIэ къалэ» ли-
цейм и лэжьыгъэр къы-
зэрыщызэгъэпэщам зыща-
гъэгъуэзащ, егъэджэныгъэ 
хэха щрагъэгъуэт центрхэм 
я Iуэху зехьэкIэм кIэлъы п-
лъащ. А псом я лъэны-
къуэкIэ ди республикэм ще-
кIуэкI лэжьыгъэм уасэшхуэ 
зэ риIэр хьэщIэхэм жаIэри, 
ар хуабжьу ди гуапэщ. 

Иджы екIуэкIа зэIущIэм 
дэ дыщыхэплъащ сабий зэ-
чиифIэхэм нэхъри дадэIэ-
пыкъу зэрыхъунум, Iэмал-
хэр щызэпкърытхащ. Пса-
лъэм къыдэкIуэу жыпIэмэ, 
унафэ тщIащ Урысей Феде-
рацэм и Правительствэм 
зыхуэдгъэзэну. Ди лъэIур 
зытеухуар ди республикэм и 
сабий зэчиифIэу зэфIэкI 
зыбгъэдэлъхэр урысейпсо, 
щIыналъэ зэхуэсхэм, зэ-
хьэзэхуэхэм, спартакиадэ-
хэм ирикIуэну гъуэгупщIэр 
къратыну Iэмал щыIэмэ, 
абыкIэ зыкъытщIагъэкъуэ-
ну, апхуэдэуи гъэмахуэ ла-
герхэм зэрыкIуэнымрэ къы-
зэрыкIуэжынымрэ феде-
раль нэ мылъкум къыхэкIыу 
ящIыну дыхуейуэ аращ. 
Абы мыхьэншэхуэ иIэщ, сыт 
щхьэкIэ жыпIэмэ, гугъуехь 
зэрыпыщIар долъагъу, - 
жи Iащ Егоровэм. 

ЗэIущIэм блэкIа мазихым 
комиссэр зэрылэжьари 
къыщапщытэжащ. 

КъБР-м и Парламентым 
и пресс-IуэхущIапIэ.

Сабий зэчиифIэхэр
я нэIэ щIэтщ

«Махуэкум»  и  къыдэкIыгъуэр  зыгъэхьэзырар
ШАЛ  Мухьэмэдщ. 

Адыгэхэм нэхъапэм тхыбзэ димыIами, лъэпкъ лIа-
къуэхэм я къекIуэкIыкIар ягъэкIуэду щытакъым. Нэ-
хъыжьхэр хуэсакъырт икIи елIалIэхэрт я бынхэмрэ 
 къуэрылъху-пхъурылъхухэмрэ я адэшхуэхэм, абыхэм я 
адэжхэм я цIэхэр ебланэ лIакъуэм нэс ящIэн зэрыхуейм. 
«Уи адэм и адэжхэу блым я цIэ умыщIэмэ, уадыгэкъым», 
- жаIэрт абыхэм. УкъызыхэкIамрэ укъызытекIамрэ ятеу-
хуа щIэныгъэ убгъэдэлъыным апхуэдизу мыхьэнэшхуэ 
иIэти, уеблэмэ зи лIакъуэр зымыщIэжыр хьэкумэм 
(судым) щыхьэту ягъэувыртэкъым пасэм  щыгъуэ. Бын-
ми, ар къагурыIуэу, ягу ираубыдэрт а псори икIи къа-
кIэлъыкIуэ щIэблэхэм ирагъащIэрт адэшхуэхэм я цIэхэм 
я мызакъуэу, зыщыщ лъэпкъым теухуа хъыбарыжьхэр.

СЭРИ абы сызэрытетыным сыхущIокъу. Къэшэж лъэп-
къыр лъэпкъ мащIэкъым. Лъэпкъ псом и тхыдэр къыс ху зэ-
щIэу мыубыдэми, мурад сщIащ си адэшхуэм, абы къыте-
хъукIа и щIэблэхэм сатетхыхьыну.

Си адэшхуэм и адэ Къэшэж Нухь Щэмел и къуэр 1871 гъэм 
Къармэхьэблэ къуажэм къыщалъхуащ. Кумыщ лъэпкъым 
щыщ Цыцэ щхьэгъусэ ищIат. А тIум къуищрэ зыпхъурэ зэ-
дагъуэтащ: Гъумар, Хутатэ, Зурал, Iэдэм. Быным я нэхъыщIэ 
Iэдэм мазих фIэкIа мыхъуауэ, 1907 гъэм Нухь дунейм ехы-
жащ. А зэманым щыIа хабзэм тету, Нухь и щхьэгъусэр и 
пщыкъуэм иратыжыну яужь ихьащ. Ар имыдэу Цыцэ и 
дыщым кIуэжауэ щытащ, сабийхэр къигъанэри. Зэман 
дэкIауэ, Маргъущ Хьэжумар дэкIуэжащ.

Си адэшхуэ Къэшэж Iэдэм и къуэшхэмрэ и шыпхъумрэ       
и гъусэу я адэ къуэш Хьэрун зришэлIэжащ. (Дэ тщIэркъым 
адэкIэ Iэдэм къыдалъхуахэм я гъащIэр зэрыхъуар, ахэр 
пасэу дунейм ехыжауэ къыщIэкIынщ). Iэдэм илъэс 15 фIэ-
кIа мыхъуу Теувэжыкъуэ ТIалэ ипхъу КIуху кърагъашэри, 
унагъуэу ягъэтIысыжауэ щытащ. Абыхэм япэу яIа хъы-
джэбзитIыр цIыкIуу дунейм ехыжащ, иужькIэ щIалитху зэда-
гъуэтащ: Хьэзрэталий, Iэбухьэлий, Исмэхьил, Исмел, 
Хьэжысмел.

Папэшхуэ (арат дэ ди адэшхуэм дызэреджэр) и гъащIэр 
Iэщ игъэхъуу, щIым елэжьу къэгъуэгурыкIуащ. Губгъуэм 
щылажьэхэм бригадиру ящхьэщытащ, лэжьакIуэшхуэт, 
 Хэку зауэшхуэми хэтащ. «И Iэпэхэм дыщэ къыпощ», - жы-
хуаIэм хуэдэт папэшхуэ. СощIэж чырбыш фIыцIэу унэ           
цIыкIу иIар. Абы Iэмэпсымэ сэбэпу щIэмылъ щыIэтэкъым. 
Дэ дыжэрти папэшхуэ зыгуэрхэр зэрызэригъэпэщыжым, 
фэм щIопщ сыт хуэдэхэр къыхищIыкIыу зэрелэжьым дыкIэ -
лъып лъырт. Пхъэ лошкIэ, бэлагъхэр куэду ищIырти, Iыхь-
лыхэмрэ гъунэгъухэмрэ яхуигуэшырт. (Иджыри сиIэжщ и 
IэкIэ ищIа, пIастэ зэрапщ бэлагъ цIыкIу). Зы махуэ закъуи ар 
Iуэхуншэу щысауэ сщIэжыркъым. МыIэрысэ жыг хадэ 
 дахэшхуэ игъэкIырт, и лъэгур алэрыбгъу щхъуантIэрэ ды- 
щэ къэрабэ цIыкIухэр хэзу къыщыгъагъэу. Дэ жыг лъаб-      
жьэ жьауэм дыщыджэгуну тфIэфIт. МыIэрысэр апхуэдиз-
кIэ багъуэрти, къудамэ къэс щIэгъэкъуэн хуэщIын хуей 
 хъурт. А зэманым Чыщбалъкърэ Хьэбэзрэ иджыри щIагъуэу 
пхъэщхьэмыщхьэ жыг щагъэкIыртэкъым. МыIэрысэр къы-
пытчыжа нэужь, папэшхуэ шыдыгум из ищIырт, а къуажэ-
хэм ишэрти игуэшырт.

Ди адэшхуэм бжьэ игъэхъурт. Бжьыхьэм фо щIихуа 
нэужь, хьэблэм сабийуэ дэсыр зэхуишэсырт, Iэнэ кIыхь 
 къигъэувырти, фо къытригъэувэрт. Си анэшхуэ КIуху фокIэ 
IэфIыпс игъэхьэзырырт, лэкъум игъажьэрти, апхуэдэу 
хьэблэ сабийхэр ягъэтхъэжырт.

Апхуэдэу абы унэ хадэми губгъуэми кIэртIоф щыхисэрт, 
мэкъу еуэрт, зэщIикъуэжырт - псори IэкIэ. Сыт хуэдэ Iуэху 
 кърихьэжьэми, и къуэрылъхухэр дызыдигъэIэпыкъурт. 
Иджыщ къыщызгурыIуэр абы лэжьыгъэкIэ дызэригъэсар. 
Ар сыту насыпышхуэт, уи адэ-анэм нэмыщI, адыгэ хабзэм 
ухуезыгъэджэн, къодэхэщIэн, гъуэгу пэж утезыгъэувэн 
адэшхуэ-анэшхуэ уиIэну! 

Папэшхуэ къупщхьэм еIэзэнымкIи IэкIуэлъакIуэт. Зэ-
рытыпIэ зэрыпкIар зэригъэпкIэжыфырт, къупщхьэ къутар 
ишхэрт. ДжэдыкIэ удамкIэ щэкIыр игъэуцIынырти, ар 
 къупщхьэр здэкъутам деж иришэкIырт. Гъуа нэужь, ар гип-
сым нэхърэ нэхъ быдэ хъурт. 

Ди анэшхуэ КIуху папэшхуэ хуэфащэу къигъуэтат - ари 
лэжьакIуэшхуэт. Дауи, тынштэкъым зауэ нэужь зэман 
хьэлъэу щIалэ цIыкIуитху упIыну, унагъуэшхуэм уахуэп-
щэфIэну, уахуэжьыщIэну, хадэри зепхьэну. Ауэ КIуху псо- 
ми хунэсырт, IэфIу пщафIэрт, къалэну иIэм нэмыщI, махъ-
сымэ куэду къыдищIыкIыну, мэрэзей игъавэу игъэгъуну 
хунэсырт.  Унагъуэр къабзэу, зыхуей хуэзэу зэрихьэну 
фIэфIт. Папэшхуэ къабзэ дыдэу хуэпауэ фIэкIа къригъэ-
кIухьыртэкъым. «Iэдэм и лъакъуэм иришэкI хъыдан нэгъу-
нэ уэсым хуэдэу хужьщ», - хужаIэрт.

Нанэ сэ фIыуэ сщIэжыркъым: илъэсищ сыхъуу арат ар 
 дунейм щехыжам. Абы теухуауэ стхахэр си анэ Женярэ си 
адэ къуэшым ипхъу ФатIимэтрэ я гукъэкIыжщ. КIуху 1969 
гъэм дунейм ехыжащ, куэдрэ сымэджауэ.

Ди адэшхуэм етIуанэу къишэжа Мырзэкъан Мелыхъан 
илъэс 25-кIэ бгъэдэсащ. Ари цIыху къабзэлъабзэт, хабзэ 
зыхэлът, зэпIэзэрытт. Папэшхуэ псэуху, зыхуей хуигъэзащ. 
Си нэгу щIэтщ зэгъусэу нэмэз ящIу зэрыщытар.

Иджыри къызжаIэжауэ зы гукъэкIыж. Дэ зи лъапэ ды-
щIэс джабэм деж си сабиигъуэм щыгъуэ псы ежэхыу щы-
тащ. Папэшхуэ а псым лъэмыж трилъхьат. Лыхь Баширхэрэ 
езым и къуэ нэхъыжь Хьэзрэталийхэрэ я зэхуакум дэкIыу 
 гъуэгуи ищIат, шыдыгукIэ джабэм ущхьэдэх хъууэ. АбыкIэ 
ущызекIуэну куэдкIэ нэхъ тынш хъуат. Лъэмыж теплъхьэныр 
е гъуэгу пщIыныр хьэжыщI кIуам хуагъадэу жаIэри, си 
адэшхуэм и псапэр куэду Алыхьым къыщIигъэкI. Апхуэдэу 
адэшхуэр илъэс куэдкIэ щытащ ди гъунэгъуу щыт кхъэм и 
кIэлъыплъакIуэу. А къалэнри псэемыблэжу ирихьэкIащ 
абы.

Сыт хуэдэ лэжьыгъэ пэрытами, игъащIэм и зы нэмэз 
уахъты блигъэкIакъым. Бытыр итырт. Гъавэр къызэрыри-
хьэлIэжу, сэджыт хигъэкIырт. Iэщ иукIырти, зи щхьэгъусэ 
 зауэм хэкIуэда фызабэхэм яхуигуэшырт, хугу, нэгъуэщI 
ерыскъыпхъэхэр и гъусэу. ТхьэмыщкIэхэр игъэгуфIэну 
фIэфIти, сыт щыгъуи тхауэ зригъэIэрт зыдэIэпыкъун хуей-
хэм я цIэ-унэцIэхэр. Факъырэ къыIухьамэ, къыщIишэнурэ 
игъэшхэнут, жэщ къытехъуамэ, игъэшхэнурэ ди деж щи-
гъэIэнут.

Мис апхуэдэущ си нэгу къызэрыщIыхьэжыр си адэш-        
хуэр: езыр лъагэу, лIы къекIуу, нэгъуджэ Iулъу, адыгэ пыIэ 
щхьэрыгъыу. ЦIыху  псэлъэрейтэкъым,  ткIийт, ауэ цIы-
хуфIт, цIыху пэжт… Ар дунейм ехыжащ 1993 гъэм, илъэс 
 87-м иту.  

Къэшэж Iэдэм Нухь и къуэм и бынхэм ящыщу нобэ зы-      
ри псэужкъым, ауэ къуэрылъхуу 25-рэ, къуэрылъхухэм 
 къалъхужауэ 66-рэ, абыхэм я щIэблэу 81-рэ къыщIэнащ.

Ахърэтым зы хабзэ щыIэмэ, ди адэшхуэм и псэр щыгу-
фIыкI хъунщ и щIэблэм мылэжьэф, цIыхугъэншэ, дэхуэха 
къазэрыхэмыкIам… Дыхуэарэзыщ. Тхьэм жэнэткIэ игъэгу-
фIэ!

ЛЫХЬ  Людмилэ.
Каменномост  къуажэ 

Жыжьэ - гъунэгъу

ЛэжьакIуэшхуэт,
псапащIэт

Дэ дощIэ лэжьыгъэр              
дунейм фIыгъуэу  щы Iэм              
я къыхэкIыпIэу  зэ ры-
щытыр. Арыншауэ зыри 
къохъу лIэнукъым. Хэб-
гъэзыхьмэ, щIым щIэлъ 
дыщэр къы пIэ рыхьэн пап-
щIэ  ар къы щIэпхын хуейщ 
- псоми я гугъу умыщIых-
хэ. 

ПЭЖУ, абы къикIыркъым 
и бгыр щIэкъузауэ дэтхэнэ-
ми и дамэхэм бжьыр къы-
техьэлъэу щытыну: ди гъа-
щIэр апхуэдэщи, языны-
къуэхэм гугъуехьхэр къато-
щIэ, адрейхэр абыхэм я 
гуа щIэм хотхъыкI. А зэхуэ-
мы  дэныгъэр зэи яхуэгъэ-
кIуэ дакъым, яхуэгъэкIуэды-
нуи къыщIэкIынукъым. Ар-
щ хьэкIэ лэжьыгъэр сыт 
 щыгъуи къонэж къежьапIэ 
нэхъыщхьэу. Абы къыхэкIыу 
гурыIуэгъуэщ ар цIыхур зы-
Iууэ шынагъуэхэми зэрапы-
щIар. Уеблэмэ, гъащIэр нэ-
хъыбэу зыхьыр щIыналъэ 
зэмылIэужьыгъуэхэм къы-
щы хъей зауэ зэпэщIэувэ-
ныгъэхэркъым, зызыубгъу 
наркотикхэркъым, узхэр-
къым, атIэ цIыхур шхэн, 
псэун папщIэ махуэ къэс 
зэфIигъэкI лэжьыгъэрщ. 
Иужь кIэ, дауи, ар зэ кIуэ-

1983 гъэм и илъэсыщIэр 
къихьащ СССР-м уна фэ-
щIыщIэ иIэу. ИпэкIэ влас-
тыр зыIыгъа Брежнев Ле-
онид   лIа иужь КПСС-м и ЦК-
м и Секретарь нэхъыщхьэу 
хахат къэралым щы цIэры-
Iуэ политик Андропов  
Юрий. Зыми шэч къытри-
хьэртэкъым къэралым и 
гъа щIэм зэхъуэ кIыныгъэхэр 
къы зэ ры щыхъунум. ЦIы-
хухэр щыгугъырт абы къэ-
ралым къы щылэла хаб-
зэхэр игъэткIиижыну. Совет 
Союзым и  Iэтащхьэ хъуам 
куэдрэ зыпи гъэплъакъым. 
Псом япэу къыщыщIидзар 
сатуущI хэрщ, мылъку зе-
зы хьэ хэрщ. ЗэкIэ парт, 
къэрал къулы къущIэхэм уа-
пэ щIэувэну дзыхьщIыгъуэ-
джэт.

ТЭМЭМУИ ищIащ. ГуащIэ-
рыпсэухэр куэд щIауэ иризэ-
гуэпырт хьэрэмыгъэкIэ къу-
лей хъухэр къыхэмыщтыкIыу, 
я фIыгъуэхэр къыздрахар 
щIамыуфэу зэрыпсэум.

Арати, сом минищэ бжы-
гъэхэр хьэгъэщагъэхэмкIэ 
къэ  зыугъуейхэр зэкIэлъыкIуэу 
ягъэтIысу хуежьащ. Нэхъ 
«къы хэжаныкIахэр» суд уна-
фэкIэ яукIырт. Апхуэдэ щы ты-
кIэр зэпыуакъым езы Андро-
повыр 1984 гъэм и мазаем лIа 
иужькIи.

1984 - 1985 гъэхэм, хэбгъэ-
зыхь мэ, иужькIи щIэпхъа-
джащIэхэм тралъхьа тезыр 
ткIийхэр Андроповым къы зэ-
ры дежьар гурыIуэгъуэщ.

ЯгъэтIысхэри тыкуэнтет 
къы зэрыг уэкIхэртэкъым, 
атIэ сату IэнатIэр зезыгъа-
кIуэ  уна фэщIхэрт. Хьэ жь ва-
къэ жьышх хэр гужьеят. Къэ-
ралым и ерыскъы тыкуэн 
 нэхъыщхьэм (Москва и 
«Елисей» гастрономым» и 
уна   фэщI Соколов Юрий 
ягъэ  тIыса иужь хабзэхъумэ-
хэм яхуиIуэтащ и дыщэ, нал-
къут псори щигъэпщкIухэр. 
«Зэрадэлажьэм» и фIы-
гъэкIэ тезырыр ягъэщэбэну 
игу гъащ. АрщхьэкIэ къе-
хъулIакъым - 1984 гъэм 
яукIащ.

Апхуэдэ щIыкIэкIэ дунейм 
ирагъэхыжащ Геленджик 
 къалэм и «пащтыхь гуащэ» 
Бородкинэ Бертэ. Абы мы 
щIыпIэм щызэригъакIуэрт 
сом минищэхэр. Абыи иб-
зыщIакъым къыдэIэпы-
къуахэр. Ари щыгугъырт 
 хуагъэгъуну. АрщхьэкIэ абыи 
и судыр укIкIэ ящIащ. ГъэщIэ-
гъуэнщ: Сталиным и теты-
гъуэм иужькIэ СССР-м щIэп-
хъаджагъэ зылэжьа цIыхубз-
хэр щаукIыртэкъым. Арщ-
хьэкIэ Бородкинэм «пщIэшхуэ 
хуащIащ» - 1983 гъэм яукIащ.

ЩыIэщ тхыдэм зэи хэмыгъуэщэж 
 махуэхэр. Апхуэдэхэм ящыщщ 1941 гъэм 
мэкъуауэгъуэм и 22-р. Ар  щытащ  ду-
нейм къызэрытехъуэрэ цIыхум зэи 
имылъэгъуа зэхэгъэкIыныгъэ хьэлъэ 
дыдэм и щIэдзапIэу, зи фэм дэкIари 
 Совет Союзым щыпсэухэрщ. НэгъуэщIу 
жыпIэмэ, ди япэ итахэрщ. Абыхэм зэ-
рахьа лIыгъэр апхуэдизу инщи, зэма-
ным дефэгъуэкIыркъым икIи щIиуфэр-
къым. Абы и пIэкIэ щIэблэхэм зэпымыу-
уэ къадощIэращIэ.

…ЗИ къарум къигъэгугъэ къэралхэр 
етIощIанэ лIэщIыгъуэм хыхьат мылъку хэ-
хыпIэ ящIыну нэ зраща щIыналъэхэр зы-
Iэрагъэхьэным щIэхъуэпсу. Ауэ ахэр зэ-
рапхъуакIэт нэхъ лъэщхэм. Иджы къате-
хын хуейт. Аращ Япэ дунейпсо зауэр къы-
зэрыкIари. Дэтхэнэ зэжьэхэуэныгъэми 
хуэдэу ар иухащ хэуныкIахэри хилъэ фахэри 
яхэту. Иужьрейхэм ящыщт Германиер. 
Версаль зэгурыIуэныгъэм иужькIэ ар 
етIысэхыпат, ауэ ираудатэкъым. ДэIэпы-
къун хуей къудейт. Тепщэгъуэр зыIэщIэлъ-
хэми апхуэдэу ящIащ. Я мурадыр зы-
хуэгъэзари  ар  ягъэхьэзыру  ялъагъу                     
мыхъу СССР-м къытрагъэуэнырт. Гитлер 
Адольф Совет Союзым и мызакъуэу ду-
ней псор иубыдыну зэрыхущIэкъум гу 
 лъата иужь къэгузэвэжахэщ, ауэ, итIани, я 
IуэхущIафэ псори зыхуэгъэзар къыпэ-
щIагъэувэнырт. Абы къыхэкIыу худачы-
хырт икIи кIэлъыплъырт ягъэшха Гитлер 
зыр зым кIэлъыкIуэу Европэм и къэрал- 
хэр зэрызэрипхъуэм. Чехословакием и 
 Судет щIыналъэр (лъэпкъкIэ нэмыцэхэр 
щыпсэур икIи сыт и лъэныкъуэкIи къу-            
лейр) зыIэригъэхьа иужь къагурыIуащ 
 фашист пропагандэм зэщIигъэплъа 
 нацистхэр зэрыIэубыдыпIэншэр. 1939 гъэм 
фокIадэм и 1-м Германиер Польшэм теуа 
иужь къэхъеящ псори зэхэту цIыху мелуан 
50 зыхэкIуэда ЕтIуанэ дунейпсо зауэр.

СССР-м сыт щыгъуи къыхуриджащ зи 
шэрэзыр кIуэ пэтми нэхъ кIыхь хъу Гит-        
лер къыжьэдакъуэн папщIэ европей къэ-
ралхэр зэкъуэувэным. Ауэ ар ди къэра- 
лым къыпэщIагъэувэным зи гугъэр 
иджыри хэзымыхыжа Инджылызымрэ 
Франджымрэ зэхахакъым.

А псоми иджыпсту я гугъу дымыщIыж-
ми хъунут, сыт щыгъуи хуэдэу, зауэр 
къызэрыхъеямкIэ Гитлер и мызакъуэу, 
 совет унафэщI Сталин Иосифи къуаншэу, 
КъухьэпIэм къыщIримыгъэдзамэ. Хэбгъэ-
зыхьмэ, жэуапыр иужьрейм нэхъ къытра-
гъащIэ. АрщхьэкIэ къагурыIуэркъым        
пцIы бупскIэрэ тхыдэр къызэрумыдзэ кIы-
жыфынур, пэжыр зэрыпхущIэмыуфэнур. 
Ар щыхьэт зэрытехъуэщи, нацистхэм я 
 къару фIыцIэм къызэфIэмыщIэу пэщIэ-
тари, абы текIуэным нэхъ хэлъхьэ-
ныгъэшхуэ хуэзыщIари СССР-рщ.

…1941 гъэм мэкъуауэгъуэм и 22-м и нэ-
хущым фашист Германиер IэщэщIэ дыдэ-
хэмкIэ зэщIэузэда дивизие 200-м щIи гъу-
кIэ тенджыз ФIыцIэм къыщыщIэдзауэ Ба-
ренц тенджызым нэс Совет Союзым и                  
гъунапкъэхэм къебгъэрыкIуащ. Уащхъуэ -
дэмыщхъуэу икIи зыр адрейм темыуэ-             
ным теухуа зэгурыIуэныгъэр къызэпаудри. 
Ар гуващIэхами къызэрыхъунур ищIэ           

Зэман  мащIэIуэт  къыхуиухар…

Апхуэдэ тезыр ткIий тралъ-
хьащ Москва и хадэхэкI хъу-
мапIэ ин дыдэм и Iэтащхьэ 
Амбарцумян  Мхитар. Ар 
 къригъэлакъым Хэку зауэш-
хуэм зэрыхэтами. Андропо-
вым и зэманым ягъэтIысащ, 
Горбачев Михаил властыр 
Iэрыхьауэ судыр тращIы-
хьащ. Абы щыгъуэми, судыр 
щащIар ТекIуэныгъэ Иныр 
илъэс 40 щрикъум ирихьэлIат.

Ахэр газетхэр убгъуауэ зы-
тетхыхьа Iуэхухэрщ. Ауэ куэд 
щыгъуазэкъым «Технопро м-
экспорт» зэгухьэныгъэм и 
унафэщI Смеляков Юрий 
къыщыщIам.

1970 гъэхэм я пэщIэдзэм 
Совет Союзым Финляндием 
щиухуащ абы и япэ «Ловии-
са» атом электростанцыр. 
Лъэ ныкъуитIри зэхуэарэзыуэ 
ухуэныгъэр зэфIэкIа хуэдэт. 
АрщхьэкIэ 1983 гъэм уащ-
хъуэдэмыщхъуэу КГБ-м 
 иубыдащ Смеляков Юрийрэ 
абы и блыгущIэтхэу щырэ.

Смеляков АЭС-р ухуэным 
теухуа зэгурыIуэныгъэм уа-
сэхэр хуабжьу ириудыхауэ Iэ 
тридзауэ къыщIэкIащ. Дауи, 
абы щхьэкIэ финнхэм тыгъэ 
къыхуащIат. Ар апхуэдизкIэ 
инти, «Технопромэкспорт»-м 
и Iэтащхьэм къатищу зэтет 
дачэ иухуэфат «Отис» лифт 
лIэужьыгъуэ хэту.

Апхуэдэ Iулъхьэм КГБ-р па-
сэу щыгъуазэ хъуат, арщхьэ-
кIэ властыр Брежневым Iэ-
щIэ лъыхукIэ загъэхъеифа-
къым. Абы и пIэм Андроповыр 
зэ риувэу IэбжьанэфIейхэр 
ягъэ тIысащ. ИужькIэ Смеля-
ков Юрийрэ абы и къуэдзэ 
 Попов Валерийрэ я судыр 
укIкIэ ящIащ.

Ауэрэ удыныр къулыкъу-
щIэшхуэхэми ялъэIэс хъуащ. 
Куржым хуэдэу, Узбекистан-
ри Iулъхьэм щIигъэнауэ щы-

тащ. Япэм Андроповыр лъэ-
Iэсыфащ Къэрал шына-
гъуэншагъэмкIэ комитетым         
и унафэщIу щылэжьа 1970 
гъэ хэм. Ауэ Узбекистаным 
уеIу  сэну нэхъ гугъут: узбек 
коммунистхэм я унафэщI 
 Рашидов Шараф Брежне-
вым и ныбжьэгъу дыдэт. Анд-
роповым властыр зэрыIэ щIы-
хьэу «бжьэхуц Iуэху» цIэ-
рыIуэр кърахьэжьащ.

Езы Рашидовыр 1983 гъэм 
жэпуэгъуэм и 31-м зэуэзэпсэу 
дунейм ехыжащ. АрщхьэкIэ 
куэдым хуагъэфащэ ямы-
гъэтIысын икIи и напэр те - 
 мы кIын щхьэкIэ зиукIыжауэ. 
Ауэ и блыгущIэтхэр мыгъуа-
гъэ хэхуащ.

УкIкIэ и судыр ящIащ Узбе-
кистаным бжьэхуц промы ш-
ленностымкIэ и министрым-
рэ Бухара областым и МВД-м 
и ОБХСС-м и унафэщIымрэ. 
Ташкент и кум пщIэшхуэ 
 хуащIу щыщIалъхьа Раши-
доври Iыхьэншэ хъуакъым: 
абы и хьэдэр къыщIахыжри, 
кхъэ къызэрыгуэкIым яхьы-
жащ.

Совет къулыкъущIэшхуэхэр 
зэрыгъэгужьеящ. Хэт иджы 
зи чэзур? Апхуэдэу щIэуп щIэ-
фынут дэтхэнэри - парт лэ-
жьакIуэхэм гуэныхьлы куэд 
яхэтт. Языныкъуэхэм нэхъ 
 къащтащ езыхэм заукIы-
жыныр. Бородкинэ Бертэ 
ягъэ  тIыса иужь абы и гуэгъуу 
щыта Погодин Николай - пар-
тым и Геленджик къалэ коми-
тетым и япэ секретарым - тен-
джыз ФIыцIэм зыхри гъэт хьэ-
лы хьащ. ЗиукIыжащ Сочэ 
къа лэм и Хостэ районым и Iэ-
тащхьэми.

Узбекистаным хабзэхъумэ-
хэр щыувыIэртэкъым, «бжь э-
хуц Iуэхур» ягъэтIылъыжыртэ-
къым. Абы къыхэкIыу зау-
кIыжын хуей хъуащ партым          
и  Кашкадарья  обкомым и япэ 
секретарь Гаипов Рузмет, рес-
публикэм къэрал кIуэцI 
IуэхухэмкIэ и министр Эрга-
шев СулътIанрэ абы и япэ 
 къуэдзэ Давыдов Георгийрэ. 
Иужьрейм и лIэкIам шэчыш-
хуэ уэзыгъэщI хэлъщ. Iуэхур 
зэхэзыгъэкIахэм зэрыжаIам-
кIэ, абы зиукIыжащ и щхьэм 
кIэрахъуэшэу щы тригъа-
щхьэри! Дауи, ар фIэщщIы-
гъуейт.

Андропов Юрий СССР-м и 
унафэщIу зэрыщытар пIалъэ 
кIэщIкIэщ. Ар куэдым хунэ-
сакъым. АрщхьэкIэ зэфIи-
гъэ кIахэм я фIыгъэкIэ къэра-
лым хабзэр нэхъ ткIий, Iулъ-
хьэхэу щызекIуэр нэхъ мащIэ 
щыхъуащ. Мис апхуэдэу 
 фIы кIэ ягу къишхыдыкIащ 
цIыху цIыкIухэм. Дауи, абы-
хэм ящIэр тэкъым иужькIэ 
 къапэплъэр…

ПцIымрэ пэжымрэ
 пэтми, СССР-р хунэсатэкъым и кIэм нэсу            
и  къарухэр зауэм хуигъэхьэзырыну. Абы 
зэрыпхъуакIуэхэм Iэмал яритащ псын- 
щIэу къэкIуэтэну. ХэщIыныгъэшхуэхэр 
къы дитурэ, бийм пIалъэ кIэщIым ди 
 щIыналъэшхуэ иубыдащ икIи а гъэ ды-      
дэм и жэпуэгъуэм Москва къыбгъэды-
хьащ. Ди къэралым шынагъуэ ин къыщ-
хьэщыхьащ. АдэкIэ къэхъуами, иджыри 
къэс «къикIуэт» зымыщIа фашистыдзэр  
ди щыхьэрым километри 100-м щIигъукIэ 
зэрыIуадзыжами псори щыгъуазэщ. Ауэ 
фашистхэм щыхьэрыр яубыдми, ды-
дейхэм затыну я мурадакъым. Театр Иныр 
къагъауэу, Гитлери яхэту, нацист уна-
фэщIхэр Iуахыну я гугъащ. Лъабжьэ  псо- 
ри иIэу хуагъэфащэрт къалащхьэр къащ-
та иужь бийхэм мы уардэунэм гуфIэгъуэ 
зэхыхьэ щрагъэкIуэкIыну. Нэхъ унэ дахэу 
икIи тIысыпIэ нэхъыбэ иIэу мыр къызэ-         
рыхахынуми шэч хэлътэкъым. Дауи, щы-
Iэнут Гитлери, и пыхъуэпышэхэри. Абы 
 къы хэкIыу лагъымхэр щIалъхьат. Я насып-
ти… Москва къащтэфакъым, иужькIи а 
 лагъымхэр къыщIахыжын хуей хъуащ 
 хуабжьу зрагъэлIалIэу. ЕпIэщIыкIырти, 
 лагъымхэр къызыхамыхыжыфа ухуэны-
гъэхэри щыIащ. Псалъэм и хьэтыркIэ, 
Къэрал планым и унэм (абыи бомбэ 
 щIалъхьат) иужьрейр къыщыщIахыжар 
1981 гъэрщ! Абы къегъэлъагъуэ совет 
 уна фэщIхэми цIыху къызэрыгуэкIхэми, 
сыт къэмыхъуами, затыну зэрамыму ра-
дар. Арати, зэзауитIым текIуэн хуейр зыт: 
Совет Союзырт!

Апхуэдэу къухьэпIэ «тхыдэджхэм» ягъэ-
ву хабзэщ фашист Германием текIуар 
США-мрэ Инджылызымрэу, абыхэм 
 Совет Союзыр хуит къащIыжауэ. Ар пцIы 
зэфэзэщу  зэрыщытыр сэтей къещI  зауэм 
иужькIэ Европэм и мызакъуэу дуней  
 псом игъуэта теплъэр зыхуэдэм. «ЕтIуанэ 
фронтыр» къыщызэIуаха 1944 гъэм                 
СССР-м и щIыналъэр къанэ щIагъуэ 
щымыIэу хуит къищIыжакIэт: Апхуэдэу 
«къэхутакIуэхэм» (ди жагъуэ зэрыхъун-
щи, ди къэралым щыщ гуэрхэри яхэту) 
пцIы яупс, Совет  Союзыр «сыт щыгъуи 
хуэдэу» щIымахуэ щIыIэм и сэбэпкIэ 
текIуауэ жаIэурэ. Дауи, ди щIымахуэу 
щыщыткIэ, дэ ар къыддэIэпыкъуащ, ди 
цIыхухэр щыгъынкIи  сыткIи нэхъ хуэщIа-
ти. Ар хужыпIэ хъунущ Москваи Ста-
лингради. Ауэ дэнэ здахьынур илъэс 80 
зэрырикъур мыгувэу дгъэ лъэпIэну Курск 
зауэзэрылIыр. Абы щы гъуэм ди зауэлI-
хэм бийр хагъэщIащ гъэ махуэкум. Фа-
шистхэм я гъуэ Берлини  къыщащтар 
 гъатхэущ, къэзыщтахэри совет зауэлIхэ-
ращ. Аращи, щIымахуэм ап хуэдизу къа-
лэнышхуэ игъэзэщIакъым.

Ауэ а текIуэныгъэм уасэшхуэ щIэттащ: 
зауэм псори зэхэту ди цIыху мелуан 27-м        
я гъащIэр халъхьащ. Абыхэм хуит къа-
щIыжащ Германием и гъусэу къытпэщIэ- 
та европэ къэралхэм я щIыналъэхэри. 
Иджы я хуитыныгъэм папщIэ зи псэр 
 зы тахэм я фэеплъхэр ягъэикIэ, уеблэмэ, 
 хаутэж, езы Европэри нацистхэм 
 яхуе п лъэкI хъуащ.

Ауэ захуагъэм гъуэгу зэригъуэтыжы-        
нум шэч хэлъкъым, а зэманри жыжьэж-
къым…

Шынагъуэ зыпылъ IэщIагъэхэр
лIэжыр а лэжьыгъэр зэры-
зэфIигъэкI IэщIагъэрщ. Ар 
къыщыхэтхкIэ дэ зытет-
щIыхь хабзэр дызэрыдихьэ-
хырщ, дыхуэмыныкъуэу ды-
зыхэпсэукIын къызэрыхэт-
хыфынурщ. Ауэ зыщыгъэ-
гъупщэн хуейкъым пылъ 
шынагъуэр зыхуэдизри. 
Иужь рейм псори къыпщIи-
гъэнынкIэ хъунущ. Абы егуп-
сысыпхъэщ школхэр къэ-
зыухауэ гъащIэм убыдыпIэ 
къыщызылъыхъуэхэр.

Статистикэр щыхьэт зэ-
рытехъуэмкIэ, зы илъэсым 
зауэ-банэхэм псори зэхэту 
ику иту цIыху мин 650-рэ 
 хуэдиз щыхокIуадэ, ауэ 
цIыху мелуани 2-м щIигъум 
я гъащIэхэр яхь къызэ-
рыгуэкIыу ябж Iуэхухэм. 
Псалъэм и хьэтыркIэ, 
 США-м нэхъ шынагъуэ ды-
дэ зыпылъу къыщалъытэ 
мэзауэм  и лэжьыгъэр - 
цIыху мини 100 къэс хуэзэу 
илъэс къэс мыбы цIыхуи 
122-рэ  дунейм щохыж Iэна-
тIэм къыщыхъу насыпынша-
гъэ зэ мыщхьхэм я зэранкIэ. 
ЕтIуанэ увыпIэр яIыгъщ 
 бдзэжьеящэхэм. Зи гугъу 
тщIыр къунтх зыIыгъыу псы 
Iуфэхэм щыщхьэукъуэу Iус-
хэркъым, атIэ ар къаубы-
дыну кхъухькIэ тенджыз-    

хэм техьэхэрщ. Апхуэдэхэр 
 дз ы хьщIыгъуэджэ щытыкIэ 
куэдым хохуэ. Кхъухьлъатэ-
зехуэхэр ещанэщ. Ауэ фы-
мыпIащIэ: мыбдежми къы-
щы хэжаныкIыр граждан 
флотым и лэжьакIуэхэр-
къым, атIэ уней кхъухьлъа-
тэ мыинхэр зезыгъа кIуэ-
хэрщ. Ди жагъуэ зэрыхъун-
щи, абыхэм машинэр уэ-    
гум зэрыдрагъэкIуейм 
хуэ дэу дахэу къагъэтIы сы-
жыфыркъым: я IэщIагъэм 
куууэ хащIыкIыркъым.

КъакIэрыхуми, абыхэм 

бжыгъэкIэ якIэлъокIуэ дэ 
 нэхъ тпэгъунэгъу ухуакIуэ-
хэр. Мыбдежым бжьыпэр 
щызыIыгъыр  лъагапIэм те-
ту лажьэхэрщ: къат куэду зэ-
тет унэхэм я щхьэхэр те-
зылъхьэхэрщ, гъущI пкъо 
абрагъуэхэм кIапсэ гъумхэр 
фIэзыщIэхэрщ. Дауи, гухэ-
хъуэщ псори плъагъуу и 
щхьэм укъеплъыхыну, ауэ 
сакъыныгъэр зыщыбгъэ-
гъупщэ хъунукъым. Убэ-
лэрыгъмэ,  уи гъащIэр 
хэплъ хьэнкIэ хъунущ. Бжы-
гъэхэм къызэрагъэлъа-

гъуэмкIэ, апхуэдэхэр мащIэ-
къым…

Иджыри къэс дэ зи гугъу 
тщIар щытыкIэ къы зэры -
мы кIуэхэм иту зи IэнатIэр 
езы хьэкIхэрщ. АрщхьэкIэ 
щIым утетуи дунейр уагъэб-
гынэнкIэ зыхуэIуа щыIэ-
къым. Мис а США дыдэм 
илъэс къэс щIэпхъаджа-
щIэхэм щаукI полицейхэу          
 50 хуэдиз (мини 100-м те-
щIы хьауэ). ГъэщIэгъуэн гуэ-
ри хэлъ хуэдэкъым:  хабзэ                     
хъу мэхэр цIыху шы на гъуэ-
хэм япэщIэувэн хуей мэхъу. 
Ауэ мыр телъыджэщ: я Iэ-
натIэм пэрыту зы илъэ сым 
щыхокIуадэ тыкуэнтет 200! 
КъызэрыщIэкIымкIэ, по ли-
цэм и IэщIагъэр хуэдиплI- 
кIэ нэхъ шынагъуэн шэщ 
хьэпшыпхэр пщэуэ  сату 
щIыпIэм ущIэтыным  нэхърэ. 
Абы хэткъым ахъшэ къе-
зышэкIыу яукI инкассатор-
хэм я бжыгъэр.

Аращи, IэщIагъэхэр зэ -
хуэ дэ къым я пIейтеинша-
гъэкIэ. Ауэ шынагъуэр лэ-
жьыгъэм и закъуэ епхьэ-
лIэнри къезэгъыркъым. 
 Ав  томобиль зэжьэхэуэхэм, 

мафIэсхэм я гъащIэр яхь 
цIыху куэдым. Шахт 
 къауэхэм щIипIытIэхэри          
мащIэкъым. Ауэ мыбдеж 
псори нэхъыбэу щызэлъы-
тар зыгуэрхэм я мысакъы-
ныгъэрщ е я пщэ дэлъ 
 къалэнхэр тэмэму зэрамы-
гъэзэщIарщ.

Иужь зэманым щIыуэпс 
къэхъукъащIэхэм хэкIуэ-
дахэм я бжыгъэм хэхъуащ, 
ауэ абыхэм яхуэбгъадэ 
 хъунущ щIыпIэ къуейщIей-
хэм кIуэ е къурш задэхэм 
хуэмыхьэзыру  дэкIыу,  псым 
хыхьэу я гъащIэм пыкIхэ-        
 ри. Псэущхьэ Iэлхэм зыща-
хъумэн зэрыхуейр-щэ? 
 Шынагъуэр къыздикIынур 
пщIэркъым. Псалъэм и 
хьэтыркIэ, куэдым яфIэхьэ-
лэмэтынщ илъэс къэс 
блэхэм нэхърэ бжьэхэм 
цIыху нэхъыбэ зэраукIыр 
 къащIэмэ: щыIэщ зи щхъу-
хьыр гуащIащэ апхуэдэхэ-
ри. 

Пэжу, иужьу жытIэхэр 
лэжьыгъэми IэщIагъэми 
зыкIи елъытакъым. Арщ-
хьэкIэ дэни япэ щигъэщын 
хуейр сакъыныгъэрщ.

 Нобэ  Фэеплъымрэ  щыгъуэмрэ  я  махуэщ



 

«Абрамцево» Налшык щохьэщIэ

Мэмрэшым и дуней телъыджэ


